
1. ᓇᓗᓇᐃᕐᑕᐅᓂᖓ  
 

1.1 ᐱᔾᔪᑎᖓ ᐸᕐᓇᐅᑎ  

 

ᐱᔾᔪᑎᒋᔭᖓ ᑰᒑᕈᒃ ᓄᓇᓕᒃᓄᑦ ᐸᕐᓇᐅᑎ ᐊᑐᕐᑕᐅᒐᔭᕐᑐᓂᒃ ᑲᑎᒪᔨᖏᑕ ᐊᑐᐊᒐᖏᓐᓂᒃ 

ᐊᐅᓚᑦᑎᓂᕐᒧᑦ ᐱᕈᕐᐸᓪᓕᐊᑎᓪᓗᒍ ᓄᓇᓕᖓ ᐊᕋᒍᓄᑦ 20 – ᑎᑭᓪᓗᒍ ᐊᕋᒍᖓᓂ 2037 − 

ᐱᔪᒪᔭᐅᔪᑦ ᐱᔭᐅᔪᒪᔪᓪᓗ ᓄᓇᓕᒃᓂ. ᐸᕐᓇᐅᑎ ᓴᕿᑕᐅᓚᐅᕐᑐᖅ ᓄᓇᓕᒃᓂ ᐃᓄᖏᑦ 

ᐊᐃᕐᓱᕐᑕᐅᑲᑕᒃᖢᑎᒃ ᖃᐅᔨᒋᐊᕐᕕᐅᓪᓗᑎᒃ. ᓄᓇᓕᒃᓄᑦ ᐸᕐᓇᐅᑎ ᑲᔪᓯᒋᐊᕐᓂᐅᔪᖅ 

ᐸᕐᓇᐅᑕᐅᓯᒪᔪᓂᒃ ᑭᖑᓂᑦᑎᓐᓂ, ᐱᖃᓯᐅᔾᓗᓂ ᓄᑕᓂᒃ ᐊᒃᓱᕈᕐᓇᐅᑕᐅᔪᓂᒃ, ᐃᓱᒫᓗᑕᐅᔪᓂᒃ 

ᐊᒻᒪᓗ ᐱᔪᒪᔭᐅᔪᓂᒃ ᓄᓇᓕᒃᓂ.   

 

ᑖᓐᓇ ᐸᕐᓇᐅᑎ ᒪᓕᒃᓯᒪᔪᖅ ᐃᓱᒪᒋᓪᓗᒍ ᐃᒃᓗᖃᕐᕕᒃᓴᐃᑦ ᐊᒻᒪᓗ ᑮᓇᐅᔭᕐᓴᕐᕖᑦ 

ᐱᑕᖃᓕᒃᑲᓐᓂᓛᕐᓂᖏᓐᓂᒃ ᐊᕋᒍ 2037 ᑎᑭᓚᐅᖏᓐᓂᖓᓂ ᐱᕈᕐᐸᓪᓕᐊᓂᖓ ᒪᓕᒃᓗᒍ. 

ᐃᓱᒪᒋᓪᓗᒋᑦ ᐱᕕᖃᑦᑎᐊᖏᓐᓂᖏᑦ ᐱᕈᕐᐸᓪᓕᐊᓂᕐᒧᑦ ᐃᓂᒃᓴᐅᔪᓂ, ᑲᑎᒪᔩᑦ ᐃᑲᔪᕐᑐᐃᓯᒪᓂᐊᕐᑐᑦ 

ᓴᓇᔭᐅᕝᕕᐅᒃᑲᓐᓂᕐᓂᐊᕐᓗᑎᒃ ᓄᓇᖁᑕᐅᕙᒌᑦᑐᑦ ᐱᕕᖃᓕᑐᐊᕌᖓᑕ.   

 

ᑖᓐᓇ ᐸᕐᓇᐅᑎ ᓅᑎᑦᑎᓯᒪᖏᑦᑐᖅ ᒥᑦᑕᕐᕕᒃᒥᕐ ᐊᕋᒍ 20 ᐃᓗᐊᓂ. ᑭᓯᐊᓂ ᕼᐊᒻᓚᒃᑯᑦ ᑲᑎᒪᔨᖏᑦ 

ᑲᔪᓯᓂᐊᕐᑐᑦ ᐊᓯᐊᓄᑦ ᐃᓂᑖᕐᑎᑕᐅᓇᓱᒃᓗᓂ ᒥᑦᑕᕐᕕᒃ ᐅᖃᓪᓚᖃᑎᒋᔭᐅᑲᑕᒃᓗᑎᒃ ᒐᕙᒪᒃᑯᑦ 

ᓄᓇᕗᑦᒥ ᒥᑦᑕᕐᕕᓕᕆᔨᖏᑦ ᐊᓯᖏᓪᓗ ᒐᕙᒪᐅᔪᑦ.   

 

1.2 ᑐᕌᒐᐅᔪᑦ  ᓄᓇᓖᑦ ᐸᕐᓇᐅᑎᖏᓐᓄᑦ  

 

ᓄᓇᓖᑦ ᐸᕐᓇᐅᑎᖓ ᐊᑐᐊᒐᖏᑦ ᓴᕿᑕᐅᓯᒪᔪᑦ ᓄᓇᓕᒃᓂᑦ ᐊᑐᕈᒪᔭᖏᓐᓂᑦ ᐊᒻᒪᓗ 

ᑕᑯᖑᐊᕐᓯᒪᔭᖏᓐᓂᑦ ᖃᓄᕐ ᐱᕈᕐᐸᓪᓕᐊᓂᐊᕐᒪᖔᑦ. ᑐᕋᒐᐅᔪᑦ ᐋᕿᒃᑕᐅᓯᒪᔪᑦ ᓄᓇᓖᑦ 

ᐸᕐᓇᐅᑎᖓᓂ ᐅᑯᐊᖑᔪᑦ:   

1. ᐱᒋᐊᕐᑎᑦᑎᓗᑎᒃ ᖃᓄᐃᖏᑦᑎᐊᕐᓂᕐᒥᒃ, ᐊᑦᑕᕐᓇᖏᑦᑐᒥᒃ, ᐊᐅᓚᓂᖃᑦᑎᐊᕐᑐᒥᒃ, ᐊᒻᒪᓗ 

ᑕᑯᒥᓇᕐᑐᒥᒃ ᓄᓇᓕᐅᓗᓂ ᓄᓇᓕᑦ ᐱᔪᒪᔭᖏᓐᓂᒃ ᒪᓕᒃᓯᒪᓗᓂ ᐃᓕᖁᓯᐅᔪᓂᒃᓗ.   

2. ᐊᑐᕐᑕᐅᖁᓪᓗᒍ ᐸᕐᓇᐅᑎ ᐊᑐᑎᖃᕐᑐᒥᒃ ᐊᒻᒪᓗ ᑲᔪᓯᔪᒥᒃ ᐋᕿᒃᑕᐅᕙᒃᓗᑎᒃ ᓄᓇᐃᑦ 

ᐊᑐᕐᑕᐅᓂᖓᓄᑦ ᐱᕙᓪᓕᐊᓂᐅᔪᑦ ᓄᓇᓕᒃᓂ.   

3. ᐱᑕᖃᕐᑎᑕᐅᖁᓪᓗᒋᑦ ᓄᓇᐃᑦ ᐊᑐᕐᑕᐅᔪᓐᓇᕐᑐᑦ ᐱᕈᕐᐸᓪᓕᐊᓂᖓ ᒪᓕᒃᓗᒍ ᓯᕗᓂᒃᓴᒥ 

ᐊᒻᒪᓗ ᐊᓯᔾᔨᕐᐸᓪᓕᐊᔪᑦ ᓄᓇᓕᒃᓂ. 

4. ᐃᑲᔪᕐᑐᐃᓗᓂ ᓄᓇᓕᑦ ᐱᔪᒪᔭᖏᓐᓂᒃ ᐃᓚᐅᖃᑕᐅᓂᖏᓐᓄᑦ ᐊᒻᒪᓗ ᑲᑐᔾᔨᖃᑎᒌᒃᓂᖏᑦ 

ᓄᓇᓕᒃᓂ ᐱᓕᕆᐊᖑᔪᑦ ᓄᓇᓕᒃᓂ ᑮᓇᐅᔭᑎᒍᑦ ᐱᕙᓪᓕᐊᓂᐅᔪᑦ.   

5. ᓴᐳᔾᔨᓯᒪᓗᓂ  ᐃᓕᖁᓯᕐᓱᕐᖢᓂ ᓄᓇᐅᓂᖓ ᑲᔾᔮᕐᓇᕐᓂᖓ ᐊᒻᒪᓗ ᐅᐸᒐᒃᓴᐅᓂᖓ “ᓄᓇ” 

ᓴᐳᔾᔭᐅᓯᒪᓗᑎᒃ ᑕᕆᐅᕐᒧᑦ ᑕᑯᒃᓴᐅᓂᖓ, ᐱᑕᖃᐃᓐᓇᖁᓪᓗᒋᓪᓗ ᓯᒃᔭᒦᑦᑐᑦ ᐊᒻᒪᓗ ᑕᓯᐅᑦ 

ᑭᒃᓕᖓᓃᑦᑐᑦ ᐃᓄᒃᓄᑦ ᐊᑐᕐᑕᐅᔪᓐᓇᕐᓗᑎᒃ ᐃᓕᖁᓯᒥᓂᒃ ᑲᔪᓯᑎᑦᑎᑎᓪᓗᒋᑦ, ᐊᒻᒪᓗ 

ᓇᓗᓇᐃᕐᑕᐅᓗᑎᒃ ᐱᓪᒪᕆᐅᓂᖏᑦ ᐅᐸᒃᑕᕐᑕᐅᔪᑦ ᐃᒃᓕᓂᖏᓪᓗ ᐱᕙᓪᓕᐊᓂᕐᒧᑦ 

ᓴᐳᔾᔭᐅᓯᒪᓗᑎᒃ.   

1.3 ᐊᐅᓚᑕᐅᓂᖓ ᐸᕐᓇᐅᑎ  

 

ᓄᓇᓖᑦ ᐸᕐᓇᐅᑎᖏᑦ ᒪᓕᒐᕋᓛᖑᕐᑎᑕᐅᓯᒪᔪᑦ. ᐊᓯᔾᔨᕐᓂᐅᔪᑦ ᐸᕐᓇᐅᑎᓄᑦ ᐊᑐᕐᑕᐅᔪᓐᓇᕐᑐᖅ 

ᐋᕿᒋᐊᕐᑕᐅᓗᑎᒃ ᒪᓕᒐᕋᓛᑦ ᒪᓕᒃᓗᒍ  ᓄᓇᕗᑦ ᐸᕐᓇᒃᓂᕐᒧᑦ ᐱᖁᔭᐃᑦ. ᓄᓇᓖᑦ ᐸᕐᓇᐅᑎᖏᑦ 

ᕿᒥᕈᔭᐅᖃᑦᑕᕆᐊᓖᑦ ᐊᒻᒪᓗ ᓄᑕᖑᕐᑎᕐᑕᐅᖃᑦᑕᕐᓗᑎᒃ ᐊᕋᒍᑦ ᑕᓪᓕᒪᐃᑦ ( 5) ᐊᓂᒍᕋᖓᑕ 

ᐱᔭᕆᐊᖃᕐᓂᖓ ᒪᓕᒃᓗᒍ ᓄᓇᕗᑦ ᐸᕐᓇᒃᓂᕐᒧᑦ ᐱᖁᔭᐃᑦ.  ᑭᒃᓕᓕᐅᕐᓯᒪᓂᕐᒧᑦ ᒪᓕᒐᕋᓛᖅ 

ᒪᓕᒐᕋᓛᖑᕐᑎᑕᐅᖃᑦᑕᕐᒥᔪᖅ ᐊᑐᓕᕐᑎᑕᐅᓇᓱᒃᖢᑎᒃ ᐊᑐᐊᒐᐃᑦ ᒪᓕᒃᓗᒍ ᓄᓇᓖᑦ ᐸᕐᓇᐅᑎᖏᑦ. 

ᑕᒪᕐᒥᒃ ᐱᕙᓪᓕᐊᓂᐅᔪᑦ ᒪᓕᒋᐊᖃᕐᒪᑕ ᑐᕋᒐᐅᔪᓂᒃ ᓄᓇᓖᑦ ᐸᕐᓇᐅᑎᖏᓐᓂ ᐊᒻᒪᓗ 

ᑭᒃᓕᓕᐅᕐᓯᒪᓂᕐᒧᑦ ᒪᓕᒐᕋᓚᖏᓐᓂ. ᓄᓇᓖᑦ ᐸᕐᓇᐅᑎᖏᑦ ᐱᖃᓯᐅᑎᓯᒪᔪᑦ ᑎᑎᕋᒃᑲᓐᓂᕐᓯᒪᔪᑦ 1 

(ᐸᕐᓇᐅᑎᐅᑦ ᐊᑐᐊᒐᖏᑦ ᑎᑎᕋᕐᓯᒪᔪᑦ), ᑎᑎᕋᒃᑲᓐᓂᕐᓯᒪᔪᖅ 2 (ᓄᓇᐃᑦ ᐊᑐᕐᑕᐅᓂᖏᓐᓄᑦ ᐊᒻᒪᓗ 

ᑭᒃᓕᓕᐅᕐᓯᒪᓂᖏᓐᓄᑦ ᓄᓇᖑᐊᖅ − ᓄᓇᓖᑦ ᑕᑯᓗᒋᑦ), ᐊᒻᒪᓗ ᑎᑎᕋᒃᑲᓐᓂᕐᓯᒪᔪᖅ  3 (ᓄᓇᐃᑦ 

ᐊᑐᕐᑕᐅᓂᖏᓐᓄᑦ ᐊᒻᒪᓗ ᑭᒃᓕᓕᐅᕐᓯᒪᓂᖏᓐᓄᑦ ᓄᓇᖑᐊᖅ − ᓄᓇᓕᐅᔪᑦ ᕼᐊᒻᓚᐅᔪᑦ 

ᓄᓇᖁᑎᖓᑕ ᑭᒃᓕᖓ).     

2. ᓄᓇᓕᒃ ᐱᕈᕐᐸᓪᓕᐊᓂᖓᓄᑦ ᐊᒻᒪᓗ ᐱᔭᐅᕙᓪᓕᐊᓂᖓᓄᑦ 

ᐊᑐᐊᒐᐃᑦ  
 

ᐋᕿᒃᓱᕐᑕᐅᓕᕐᑎᓪᓗᒍ ᐸᕐᓇᐅᑎ, ᐃᓄᒋᐊᒃᓂᖃᓚᐅᕐᑐᑦ ᑰᒑᕈᒃ 975. ᑖᓐᓇ ᐸᕐᓇᐅᑎ ᒪᓕᒃᓯᒪᔪᖅ 

ᐃᓄᒋᐊᒃᓯᑎᒋᓂᐊᕋᓱᒋᔭᐅᓪᓗᓂ 1,483 ᐊᕋᒍᖓᓂ 2037. ᐃᓱᒪᒋᔭᐅᓯᒪᔪᖅ ᐃᒃᓗᐃᑦ 231 

ᓴᓇᔭᐅᔭᕆᐊᖃᕋᔭᕐᓂᖏᑦ ᐊᖑᒻᒪᑎᓇᓱᒃᓗᒋᑦ  ᐃᓄᒋᐊᒃᓯᕙᓪᓕᐊᓂᖏᑦ ᐊᒻᒪᓗ ᐊᖑᒪᑎᓇᓱᒃᓗᒍ 

ᐃᓄᒋᐊᓗᐊᖃᑦᑕᕐᑐᑦ ᐃᒃᓗᖃᕐᑐᑦ. ᐊᖑᒪᑎᓕᕐᑎᓐᓇᓱᒃᓗᒍ ᐸᕐᓇᒃᑕᐅᓂᒃᑯᑦ 

ᓴᓇᔭᐅᖃᑦᑕᕆᐊᖃᕋᔭᕐᑐᑦ ᐃᒃᓗᐃᑦ 11 ᐊᕋᒍᑕᒫᑦ.  

 

ᐃᒃᓗᒧᑦ ᐃᓂᒋᔭᐅᒐᔭᕐᑐᑦ ᐃᓱᒪᒋᔭᐅᔪᑦ ᒪᓕᒃᓯᒪᓪᓗᓂ ᐅᓄᕐᓂᕐᓴᐃᑦ ᐃᒃᓗᓕᕆᔨᕐᔪᐊᒃᑯᓐᓄᑦ 

ᐃᒃᓗᖁᑎᒋᔭᐅᒐᔭᕐᓂᖏᓐᓄᑦ ᑲᑎᖓᓗᑎᒃ ᐃᒃᓗᐃᑦ ᑕᓪᓕᒪᐅᔪᑦ ᐅᓄᕐᓂᖃᕐᓗᑎᒃ 25ᖑᓗᑎᒃ 

ᑲᑎᖓᔪᑦ ᐊᖏᓂᖃᕐᑐᒥ ᓄᓇᒥ ᕼᐃᒃᑎᐅᑦ hectare. ᑖ•ᓇ ᐅᓄᕐᑎᒋᓂᖏᑦ ᐃᒃᓗᐃᑦ 

ᐃᓱᒪᒋᔭᐅᓪᓗᓂ ᓇᖕᒥᓂᖅ ᐃᒃᓗᑖᕐᑐᕐᐸᓪᓕᐊᓂᖏᑦ ᑰᒐᕈᒃᒥ ᑲᔪᓯᓂᐊᕐᒪᖔᑦ. 213 ᐃᒃᓗᒋᔭᐅᔪᑦ 

ᐅᓄᕐᑎᒋᓗᑎᒃ 25 ᐃᒃᓗᐃᑦ ᐊᑐᓂ ᓄᓇᐅᑦ ᐊᖏᑎᒋᓂᖓᓂ ᕼᐃᒃᑎᐅ ᑐᑭᖃᕐᑐᖅ 

ᓄᓇᖁᑎᖃᕆᐊᖃᕐᓂᖓᓂᒃ ᐊᖏᑎᒋᔪᒥᒃ 10.6 ᕼᐃᒃᑎᐅ ᐃᓄᒃᓄᑦ ᐃᒃᓗᒋᔭᐅᓗᑎᒃ 

ᓄᓇᖃᕐᕕᐅᓗᑎᒃ, ᐅᕙᓘᓐᓃᑦ 0.5 ᕼᐃᒃᑎᐅ ᐊᕋᒍᑕᒫᑦ.  

 

ᑕᐃᑲᓂ ᐸᕐᓇᒃᑕᐅᑎᓪᓗᒍ, ᓴᓇᓯᒪᓂᖓᑕ ᐃᓚᖓ 1ᐃ ᐃᒃᓗᖃᕐᕕᒃᓴᖅ ᐊᖏᓂᖃᓚᐅᕐᑐᖅ 2.8 

ᕼᐃᒃᑎᐅ ᐃᓄᒃᓄᑦ ᐃᒃᓗᖃᕐᕕᒃᓴᐅᔪᓐᓇᕐᑐᖅ ᐊᒥᐊᑰᔪᖅ. ᐃᓚᒃᑲᓐᓂᕈᓐᓇᕐᑐᖅ 0.9 ᐊᖏᑎᒋᔪᒥᒃ 

ᕼᐃᒃᑎᐅ ᐃᓄᒃᓄᑦ ᐃᒃᓗᖃᕐᕕᒃᓴᐅᓗᓂ ᐃᓚᖓ 1ᐱ ᐃᓂᒃᓴᖅ ᐃᓕᓐᓂᐊᕐᕕᐅᑦ ᑎᒥᑦᑎᐊᖓᓂ, 

ᐊᓐᒪᓗ 0.5 ᕼᐃᒃᑎᐅ ᓴᕿᑕᐅᓗᓂ ᑐᐊᐸᓕᕐᓱᕐᑕᐅᓗᓂ ᓄᓇᓕᒃᓃᑦᑐᖅ. ᑲᑎᓪᓗᒋᑦ ᐃᓄᖃᖏᑦᑐᑦ 

ᓄᓇᖁᑎᒋᔭᐅᔪᑦ ᐃᒃᓗᖃᕐᕕᒃᓴᐅᔪᑦ ᓄᓇᓕᒃᓂ 4.2 ᕼᐃᒃᑎᐅ ᑎᓯᐱᕆ 2016. ᐊᒥᐊᒃᑯᖓ 6.4 

ᕼᐃᒃᑎᐅ ᐱᔭᐅᔭᕆᐊᖃᕐᓂᐊᕐᑐᖅ 2037-ᒥ ᓴᕿᑕᐅᒐᔭᕐᑐᖅ ᐋᕿᒃᓱᕐᑕᐅᓕᕈᓂ ᓄᑖᑦ ᓄᓇᐃᑦ 

ᐃᓂᖃᕐᕕᐅᔪᒥ ᐱ ᐊᒻᒪᓗ ᐱ.  

 

ᑖᒃᑯᐊ ᓈᓴᐅᑎᑦ ᐊᖏᓕᒋᐊᑐᐃᓐᓇᕆᐊᓖᑦ ᒥᑭᓕᒋᐊᕐᓗᑎᒃᓘᓐᓃᑦ ᒪᓕᒃᓗᒍ ᖃᓄᐃᓕᖓᓂᖓ 

ᐱᖃᓯᐅᑎᓗᒍ ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᖅ ᓄᓇᓕᒃᓂ ᓄᓇᓕᐅᔪᑦ ᑐᖓᕕᖏᓐᓂ, 

ᐊᓯᔾᔨᕈᓂᓘᓐᓃᑦ ᐃᓄᒋᐊᒃᓯᕙᓪᓕᐊᓂᖓ, ᐊᒻᒪᓗ ᑎᑭᑕᐅᖃᑦᑕᕐᓂᖓ ᓄᓇᓕᐅᔪᖅ.  

 

ᐊᕋᒍ 20 ᐊᒋᕐᑐᓂ, ᑰᒑᕈᒃ ᐱᔭᕆᐊᖃᒃᑲᓐᓂᕐᓂᐊᕐᑐᖅ ᓄᓇᓂᒃ ᓄᓇᓕᒃᓄᑦ, ᑮᓇᐅᔭᒃᓴᕐᑯᒃᓄᑦ 

ᐊᒻᒪᓗ ᓴᓇᕕᒃᓄᑦ. ᓄᓇᐃᑦ ᓇᓗᓇᐃᕐᑕᐅᓯᒪᔪᑦ ᐸᕐᓇᐅᑎᓂ ᐊᑐᕐᑕᐅᔪᓐᓇᕐᑐᑦ ᓄᓇᓕᒃᓂ ᐊᒻᒪᓗ 

ᓴᓇᕕᒃᓄᑦ.  

 

ᐊᑐᐊᒐᖏᑦ ᕼᐊᒻᒪᒃᑯᑦ ᑲᑎᒪᔨᖏᑕ ᐱᕈᕐᐸᓪᓕᐊᓂᖓᓄᑦ ᓄᓇᓕᖓ ᓴᓇᔭᐅᕙᓪᓕᐊᓂᖓᓄᓪᓗ 

ᐅᑯᐊᖑᔪᑦ:   

 

a) ᐸᕐᓇᐅᑎ ᑎᑭᓪᓗᒍ ᐊᕋᒍᖓ 2037 ᐃᓄᒋᐊᒃᑎᒋᓕᕐᓗᓂ 1,483 ᐊᒻᒪᓗ 

ᐃᓄᒋᐊᓗᐊᖃᑦᑕᕐᑐᑦ ᐃᒃᓗᒥ ᐱᔾᔪᑎᒋᓪᓗᒍ.   

 

b) ᑲᑎᒪᔩᑦ ᐋᕿᒃᑕᐅᓯᒪᓂᖓ ᐊᕕᒃᑐᕐᑕᐅᓂᐊᕐᑐᖅ ᐱᕙᓪᓕᐊᓂᖓ ᓄᑕᖑᔪᖅ 

ᐃᒃᓗᖃᕐᕕᒃᓴᐅᔪᑦ ᐊᒻᒪᓗ ᑮᓇᐅᔭᒃᓴᕐᕕᒃ ᓄᓇᖓ ᐅᑯᐊᖑᔪᑦ:   

i. ᐋᕿᒃᓯᒪᓂᖓᑕ ᐃᓚᖓ 1 (ᐃ)):  ᓴᓇᔭᐅᖏᓐᓇᕐᐸᓪᓕᐊᓗᓂ ᐃᓂᒃᓴᐅᔪᑦ ᐃᒃᓗᓄᑦ. 

ᑖᓐᓇ ᓴᓇᔭᐅᕙᓪᓕᐊᔪᖅ ᒫᓐᓇ, ᐊᒻᒪᓗ ᓄᑖᖅ ᐃᒃᓗᓕᕆᔨᕐᔪᐊᒃᑯᓐᓂᑦ 

ᐃᒃᓗᒋᔭᐅᓂᐊᕐᑐᖅ ᐸᕐᓇᐅᑕᐅᔪᖅ ᓴᓇᔭᐅᓂᐊᕐᓂᖓᓂᒃ ᐊᕋᒍᓂᐊᕐᑐᒥ. ᑖᓇ 

ᐊᖏᓂᖃᕐᑐᖅ 2.8 ᕼᐃᒃᑎᐅ ᐃᓄᖃᖏᑦᑐᖅ, ᐅᕙᓘᓐᓂᑦ ᐊᕋᒍᓄᑦ ᑕᓪᓕᒪᓄᑦ (5) 

ᐃᓂᒃᓴᐅᔪᓐᓴᕐᑐᖅ.  

ii. ᐋᕿᒃᓯᒪᓂᖓᑕ ᐃᓚᖓ 1 (ᐱ): ᓵᓇᔭᐅᓗᓂ ᐋᕿᒃᓱᕐᑕᐅᓗᓂ ᐃᓕᓐᓂᐊᕐᕕᐅᑦ 

ᑎᒥᑦᑎᐊᖓᓂ ᐊᒻᒪᓗ ᑐᐊᐸᓕᕐᑕᐅᓯᒪᔪᖅ ᓄᓇᓕᒃᓂ. ᑖᓐᓇ ᐃᓕᓐᓂᐊᕐᕕᐅᑦ 

ᑎᒥᑦᑎᐊᖓᓃᑦᑐᖅ ᐱᖃᓯᐅᑎᓪᓗᒍ ᐃᓂᒋᔭᐅᔪᓐᓇᕐᑐᑦ ᓂᐅᕕᕐᕕᒃᒧᑦ ᓄᑖᒧᑦ. 

ᑲᑎᓪᓗᒋᑦ, ᑖᒃᑯᐊ ᐊᖏᓂᖃᕐᑐᑦ 1.4 ᕼᐃᒃᑎᐅ ᐃᓂᒋᔭᐅᒧᓐᓇᕐᑐᑦ , ᐅᕙᓘᓐᓂᑦ 

ᐊᕋᒍᓄᑦ ᐱᖓᓱᓄᑦ (3)..  

iii. ᐋᕿᒃᓯᒪᓂᖓᑕ ᐊᖏᓕᒋᐊᕐᓂᖓ ᐃ: ᓴᓇᔭᐅᓗᓂ ᐅᐃᒍᖓ ᐋᕿᒃᓯᒪᓂᖓ 

ᐊᖏᓕᒋᐊᕐᓂᖓᑕ ᐃ ᒪᓂᕋᐅᓂᖓᓂ ᐊᒃᑐᐊᔪᖅ ᒥᑦᑕᕐᕕᒃᒧᑦ. ᐊᖏᓕᒋᐊᕐᓂᖓ 

ᐱᖃᓯᐅᑎᓗᒋᑦ ᓯᕗᓂᒃᓴᒥ ᓄᓇᒋᔭᐅᔪᓐᓇᕐᓂᐊᕐᑐᑦ ᓄᓇᓕᒃᓂ ᐊᑐᕐᑕᐅᓗᑎᒃ. ᑖᓐᓇ 

ᐊᖏᓂᖃᕐᑐᖅ 3.3 ᕼᐃᒃᑎᐅ ᐃᒃᓗᖃᕐᕕᐅᔪᓐᓇᕐᑐᖅ, ᐊᕋᒍᓄᖅ 6.5  

iv. ᐋᕿᒃᓯᒪᓂᖓᑕ ᐊᖏᓕᒋᐊᕐᓂᖓ ᐱ:  ᓴᓇᔭᐅᓗᓂ ᐅᐃᒍᖓ ᐋᕿᒃᓯᒪᓂᖓ 

ᐊᖏᓕᒋᐊᕐᓂᖓᑕ ᐱ ᓂᒋᐊᓂ ᐊᑭᓐᓇᖓᓂ ᐃᓱᐊᓂ ᒥᑦᑕᕐᕕᐅᑦ ᐊᒻᒪᓗ ᐊᒃᑐᐊᓗᓂ 

ᐊᖁᑎᓄᑦ. ᑖᓐᓇ ᐊᖏᓂᖃᕐᑐᖅ 3.1 ᓄᑖᖑᔪᑦ ᐃᓂᖃᕐᕕᐅᔪᓐᓇᕐᑐᑦ ᐃᒃᓗᓄᑦ 

ᐊᕋᒍᓄᑦ 6.    

 

c) ᑲᑎᒪᔩᑦ ᐃᓕᓴᕐᓯᐅᒪᔪᑦ ᑰᒑᕈᒃ ᓄᓇᓕᖓ ᐊᖏᓕᒋᐊᕈᓐᓇᖏᒻᒪᑦ ᒥᑦᑕᕐᕕᒃᕐᒧᑦ ᓂᒋᐊᓃᑦᑐᒧᑦ 

ᐊᒻᒪᓗ ᑯᒃᒐᔪᒃ ᑰᖓᓄᑦ ᐅᐊᒃᓇᖓᓂ ᑖᓐᓇᓗ ᐊᔪᕈᑕᐅᒃᒪᑦ ᓄᓇᓂᒃ ᐱᓇᓱᒋᐊᒃᓴᖅ 

ᐋᕿᒃᑕᐅᔪᓐᓇᕐᑐᓂᒃ ᐊᖏᓕᒋᐊᕆᐊᒃᓴᖅ. ᑕᐃᒪᐃᓐᓂᖓᓄᑦ ᑲᑎᒪᔩᑦ ᐃᑲᔪᕐᑐᐃᓂᐊᕐᑐᑦ 

ᒥᑭᓕᒋᐊᕐᑕᐅᓂᖏᓐᓂᒃ, ᐊᒃᑐᐊᓂᕐᓴᐅᓕᕐᓗᑎᒃᓗ ᐊᒻᒪᓗ ᐋᕿᒃᓱᕐᑕᐅᒃᑲᓐᓂᕐᓗᓂᓗ 

ᓄᓇᖁᑕᐅᔪᑦ ᓄᓇᓕᒃᓂ ᓄᓇᐃᑦ ᐊᑐᕐᑐᐃᓐᓇᐅᑎᓐᓇᓱᒃᓗᒋᑦ ᐃᒪᐃᓕᐅᕐᓗᑎᒃ:  

i. ᐊᔪᕐᓇᖏᒃᑳᖓᑦ, ᑲᑎᒪᔩᑦ ᐃᑲᔪᕐᑐᐃᓗᑎᒃ ᖁᓕᕆᓂᒃ ᐃᒃᓗᓕᐅᖃᑦᑕᖁᔨᓗᑎᒃ 

ᐃᒃᓗᒋᔭᐅᔪᓂᒃ. 

ii. ᐊᔪᕐᓇᖏᒃᑳᖓᑦ, ᑲᑎᒪᔩᑦ ᐃᑲᔪᕐᑐᐃᓗᑎᒃ ᑲᑎᖓᔪᓂᒃ ᐊᑕᐅᓯᐅᖏᑦᑐᓂᒃ 

ᐃᒃᓗᒋᔭᐅᔪᓂᒃ ᑭᖑᕕᕐᑕᐅᕙᓪᓕᐊᓗᑎᒃ ᐊᑕᐅᓯᕐ ᐃᒃᓘᔪᑦ ᐲᔭᕐᑕᐅᔭᕆᐊᖃᕋᖓᑕ 

ᐊᑕᐅᓯᐅᔪᑦ ᐃᒃᓗᐃᑦ ᐊᓯᐊᓄᐊᕐᑕᐅᔭᕆᐊᖃᕐᐸᑕᓘᓐᓃᑦ.  

d) ᐱᒃᑲᓐᓂᕆᐊᖃᕈᓂ ᓴᓇᕕᒃᓄᑦ ᐅᕿᖏᑦᑐᓕᕆᕕᒃᓄᑦ ᓄᓇ ᐱᔭᕆᐊᖃᕈᓂ. ᑲᑎᒪᔩᑦ 

ᐋᕿᒃᓯᓂᐊᕐᐳᑦ ᒫᓐᓇ ᓴᓇᕕᒃᓄᑦ ᓄᓇᖁᑎᒋᔭᐅᔪᓂᒃ ᐋᕿᒋᐊᕐᑕᐅᓗᑎᒃ ᐱᑕᖃᕐᕋᒌᕐᑐᑦ 

ᓄᓇᐃᑦ ᐋᕿᒃᑕᐅᔪᓐᓇᕐᑐᑦ.  

3. ᖃᓄᐃᑦᑐᑐᐃᓐᓇ ᕐᓄᑦ ᐊᑐᐊᒐᐃᑦ  

 

ᐅᑯᐊ ᐊᑐᐊᒐᐅᔪᑦ ᑲᑎᒪᔨᓂᑦ ᐋᕿᒃᑕᐅᓯᒪᔪᑦ ᑕᒪᕐᒥᒃ ᐱᕙᓪᓕᐅᓂᐅᔪᓄᑦ  ᓄᓇᓕᖓᓂ:  

a) ᓄᓇᖁᑎᒃᓴᐃᑦ ᐱᕙᓪᓕᐊᓂᖏᑦ ᒪᓕᒃᓯᒪᓂᐊᕐᐳᑦ ᓄᓇᖁᑎᒃᓴᐃᑦ ᐱᕙᓪᓕᐊᓂᖏᓐᓄᑦ 

ᐊᑐᐊᒐᕐᓂᒃ ᐅᑯᓂᖓ:   

i. ᐃᒃᓗᐃᑦ ᐅᖓᓯᒌᒃᑎᒋᓂᖏᑦ ᒪᓕᒃᑕᐅᓗᑎᒃ ᑎᑎᕋᕐᓯᒪᔪᒃ ᑭᒃᑭᓕᐅᕐᑕᐅᓯᒪᓂᖏᓐᓄᑦ 

ᒪᓕᒐᕋᓛᑦ.   

ii. ᐱᔨᓯᕐᕕᐅᔪᑦ ᐃᒃᓗᒧᑦ ᓄᓇᓯᐅᑎᒃᑯᑦ ᐅᐸᒐᒃᓴᐅᓗᑎᒃ ᓵᖓᓂᑦ ᑕᒪᕐᒥᒃ ᓄᓇᖁᑕᐅᔪᑦ, 

ᐊᒻᒪᓗ ᑲᑎᖓᑎᑕᐅᓇᓱᒃᓗᑎᒃ ᐊᔪᕐᓇᖏᒃᑳᖓᑦ.  

iii. ᐊᔪᕐᓇᖏᒃᑳᖓᑦ ᐃᒃᓗᐃᑦ ᑐᙵᕕᖏᑦ ᖃᖓᑖᓂᖃᕐᓗᑎᒃ ᑐᖔᓂᐅᖏᑦᑐᖅ  0.8 

ᒦᑕ ᒪᓂᕋᕐᒥᑦ ᐃᒃᓗᒧᑦ ᐊᐱᖃᑦᑕᖏᓐᓂᕐᓴᐅᖁᓪᓗᒋᑦ.    

iv. ᐃᓗᐃᑦ ᐅᖓᑖᓂ ᐊᖏᓂᓖᑦ 500  ᑭᑉᐹᕆᒃᓯᓗᒍ ᒦᑕ ᐃᓱᒪᒋᔭᐅᓗᓂ 

ᐊᓄᕌᒐᔪᒃᓂᖓ ᓇᑭᖔᒐᔪᒃᓂᖓ. ᐊᓄᕆ ᓇᑭᙶᖃᑦᑕᕐᒪᖔᑦ 

ᖃᐅᔨᓴᕐᑕᐅᖁᔭᐅᔪᓐᓇᕐᑐᖅ ᓄᓇᓕᕆᔨᒧᑦ.   

v. ᒪᓂᕋᖅ ᑐᐊᐱᕐᑕᐅᓗᐊᖏᓐᓂᕐᓴᐅᓗᓂ ᐊᒻᒪᓗ ᐊᓯᔾᔨᓗᐊᕐᑕᐃᓕᒪᓗᒍ, ᓴᕕᕋᔭᒃᒥᒃ  

ᓱᓪᓗᓕᒃᒥᒃ ᓂᐅᕐᑐᕐᓯᒪᔪᒥᒃ ᑐᙵᕕᖃᕐᓗᑎᒃ ᐊᔪᕐᓇᖏᒃᑳᖓᑦ.  

vi. ᑰᒃᕖᑦ ᓱᓪᓗᓖᑦ ᐱᔭᐅᔭᕆᐊᖃᕐᑐᑦ, ᐃᑳᖓᓗᑎᒃ ᓄᓇᖁᑎᖓᓄᐊᖓᔪᖅ ᐊᕐᒃᑯᑎ 

ᐅᕙᓘᓐᓃᑦ ᓄᓇᖁᑎᖓ ᑭᒃᓕᖓᓂᑦ.   

vii. ᓇᒥᑐᐃᖅ ᓄᓇᖁᑎᖓᓂ ᑐᐊᐸᓕᕐᑕᐅᔭᕆᐊᖃᕈᓂ ᓯᕕᖓᓂᖓ 

ᐋᕿᒃᑕᐅᔭᕆᐊᖃᕐᑐᖅ ᑰᖑᓐᓇᖁᓪᓗᒍ ᐊᕐᒃᑯᑎᒧᑦ. ᓄᓇᓕᕆᔨ ᐋᕿᒃᓯᔪᓐᓇᕐᑐᖅ 

ᐊᓯᖓᓂᒃ. ᐊᔪᕐᓇᖏᒃᑳᖓᑦ, ᑰᒃᕕᐅᔪᑦ ᐃᓗᑐᓂᐅᔪᑦ ᓇᓛᓂᖃᑦᑕᖏᓪᓗᑎᒃ 

ᐱᔨᓯᕐᕕᐅᔪᑦ ᐊᕐᒃᑯᑎᖓᓂ ᐅᕙᓘᓐᓃᑦ ᐊᕐᒃᑯᑕᐅᔪᒧᑦ. 

viii. ᐊᖅᑯᑎᑦ ᓯᓕᒃᓯᒋᐊᕐᑕᐅᔪᓐᓇᕐᑐᑦ, ᐱᔭᕆᐊᖃᕈᓂ, ᓴᓇᔭᐅᓯᒋᐊᕐᑎᓪᓗᒍ 

ᓄᓇᖁᑎᒃᓴᖅ ᐅᕙᓘᓐᓂᑦ ᐋᕿᒋᐊᕐᑕᐅᑎᓪᓗᒍ ᓄᓇᖁᑎ ᐊᖅᑯᑎ ᑐᖔᓃᒃᑯᓂ 

ᓯᓕᒃᓂᖓ 16 ᒦᑕ ᓴᓂᒧᑦ.   

ix. ᐅᐸᒐᒃᓴᐅᓂᖏᑦ ᓄᑖᑦ ᐃᒃᓗᓕᕐᑕᐅᔪᑦ ᐅᑯᓂᖓ ᐱᑕᖃᕐᑕᐃᓕᒪᑎᑕᐅᓗᓂ , 

ᐊᔪᕐᓇᖏᒃᑯᓂ, ᐃᓯᕆᐊᕐᕕᓪᓗᐊᕐᑕᖓ ᓂᒋᐊᓃᖏᓪᓗᓂ 

ᐊᐳᔾᔭᐅᑐᐃᓐᓇᕆᐊᖃᕐᓂᖓᓄᑦ.   

 

b) ᐱᕙᓪᓕᐊᓂᐅᔪᑦ ᓴᓇᔭᐅᔪᑦ ᐱᔪᓐᓇᕐᑎᑕᐅᔪᑦ ᐅᖓᑖᓃᓪᓗᓂ ᐅᓕᑦᑕᕐᓂᖓᑕ  ᑭᒃᓕᖓᓂᑦ 

30.5 ᒦᑕ (100 ᐃᓯᒐᐃᑦ) ᑰᒃᒥᑦ, ᐃᒪᕐᒥᓪᓘᓐᓃᑦ, ᑭᓯᐊᓂ ᒪᓕᒋᐊᖃᕐᑎᑦᑎᓗᑎᒃ 

ᐊᑐᕆᐊᖃᕐᑐᓂᒃᓗ ᓇᓗᓇᐃᕐᓯᓯᒪᒃᐸᑕ ᕼᐊᒻᓚᒃᑯᑦ ᑲᑎᒪᔨᖏᑦ. 

c) ᐱᔨᓯᕐᓂᕐᒧᑦ ᐅᕙᓘᓐᓃᑦ ᑐᓴᐅᒪᖃᑦᑕᐅᑎᓂᕐᒧᑦ ᐊᑐᕐᑕᐅᔪᑦ ᐃᒃᓗᐃᑦ ᐱᔪᓐᓇᕐᑎᑕᐅᔪᑦ 

ᓇᒥᑐᐃᓐᓈᕐᓗᑎᒃ ᓄᓇᒥ ᑕᐃᔭᐅᓯᒪᔪᓂ.  

d) ᐊᓯᖏᑦ ᐊᖅᑯᑎᑦ ᐱᔨᓯᕐᓂᕐᒧᑦ ᑐᓴᐅᒪᖃᑦᑕᐅᑎᒥᓂᕐᑐᓪᓗ ᐅᐊᔭᐃᑦ, ᐊᖅᑯᑎᓪᓗ 

ᑭᒃᓕᖓᒍᖓᔪᑦ, ᐊᑐᕐᑕᐅᓗᓂ ᒪᓕᒃᓗᒍ ᐅᖓᓯᒃᓂᕆᔭᕆᐊᖃᕐᓂᖓᓂᒃ ᑎᑎᕋᕐᓯᒪᔪᑦ 

ᐱᔨᓯᕐᓂᕐᒧᑦ ᑲᒪᔨᐅᔪᑦ ᑲᑎᖓᓪᓗᑎᒃ ᐊᑐᕐᓂᕐᒧᑦ ᐊᖏᖃᑎᒋᒍᑎ.  

e) ᕼᐊᒻᓚᒃᑯᑦ ᐊᐳᑕᐃᔭᐃᓕᕋᖓᑕ ᑲᑎᓯᒪᔭᖏᑦ ᐊᓄᕆᐅᑦ ᐅᖁᐊᓄᐊᕐᑕᐅᖃᑦᑕᕐᓗᑎᒃ 

ᐊᐱᔭᐅᕙᓪᓕᐊᖁᓇᒍ ᐊᒻᒪᓗ ᐅᐱᕐᖔᒃᑯᑦ ᐊᐅᒃᐸᓪᓕᐊᓕᕌᖓᑦ ᑰᒃᕕᒃᓄᑦ 

ᑰᑦᑎᐊᖃᑦᑕᕐᖁᓪᓗᒍ ᐅᕙᓘᓐᓂᑦ ᐃᒪᐅᓂᕐᒧᑦ.   

f) ᕼᐊᒻᒪᒃᑯᑦ ᑲᑎᑦᑎᑦᑕᐃᓕᒪᖃᑦᑕᕐᓗᑎᒃ ᐊᐳᑕᐃᔭᐃᑎᓪᓗᒋᑦ  ᐃᓗᐊᓂ 30.5 ᒦᑕ (100 

ᐃᓯᒐᐃᑦ) ᑭᒃᓕᖓᓂᑦ ᐃᒪᐅᓂᐅᔪᑦ ᑰᖑᔪᓪᓘᓐᓃᑦ. 

g) ᕼᐊᒻᓚᒃᑯᑦ ᓴᐳᔾᔨᓯᒪᓗᑎᒃ ᐃᓗᕕᖃᕐᕕᐅᔪᓂᒃ, ᐃᑦᑕᕐᓂᓴᖃᕐᑐᓂᒃ, 

ᐃᓕᖁᓯᖃᕐᕕᐅᔪᓂᒃ, ᐃᓄᓯᐅᓚᐅᕐᑐᓂᒃ ᐃᓂᒋᔭᐅᓂᕕᑦ, ᑭᖑᓂᑦᑎᓐᓂ 

ᐃᒃᐱᒋᔭᐅᓯᒪᔪᑦ ᓱᕐᕋᒃᑕᐅᑕᐃᓕᒪᓗᑎᒃ. ᐱᕙᓪᓕᐊᓂᐅᔪᑦ ᑕᕙᓂ ᖃᓂᒋᔮᓂᓘᓐᓃᑦ, 

ᐱᖃᓯᐅᑎᓗᒋᑦ ᖁᓖᑦ (10) ᐃᑦᑕᕐᓂᓴᐅᔪᑦ ᑎᑎᕋᕐᑕᐅᓯᒪᔪᑦ ᕼᐊᒻᓚᒃᑯᑦ ᓄᓇᖓᑕ 

ᐃᓗᐊᓂ, ᒪᓕᒃᓯᒪᓂᐊᕐᐳᑦ ᓄᓇᕗᑦ ᐃᑦᑕᕐᓂᓴᓕᕆᓂᕐᒧᑦ ᐊᒻᒪᓗ ᐃᓄᓯᐅᓚᐅᕐᑐᓂᒃ 

ᒪᓕᒐᖏᓐᓂᒃ, 2001, ᑕᕙᓃᑦᑐᑦ ᓄᓇᕗᑦ ᐱᖁᔭᖏᑦ (ᑲᓇᑕ) 

h) ᕼᐊᒻᓚᒃᑯᑦ ᐱᓕᕆᖃᑎᖃᕐᓂᐊᕐᐳᑦ ᓄᓇᕗᑦ ᐸᕐᓇᒃᑎᒃᑯᓐᓂᒃ ᑲᑎᒪᔨᖏᓐᓂᒃ ᑖᒃᑯᐊ ᑰᒑᕈᒃᒥ 

ᓄᓇᓖᑦ ᐸᕐᓇᐅᑎᖓ ᐊᒻᒪᓗ ᓯᕗᓂᒃᓴᒥ ᓄᓇᕗᑦ ᓄᓇᖓ ᐊᑐᕐᑕᐅᓂᖓᓄᑦ ᐸᕐᓇᐅᑎᑦ 

ᐊᒃᑐᐊᖃᑎᒌᑦᑎᐊᖁᓪᓗᒋᑦ.   

i) ᕼᐊᒻᒪᒃᑯᑦ ᓴᐳᔾᔨᓯᒪᓂᐊᕐᐳᑦ  ᓇᓗᓇᐃᕐᑕᐅᓯᒪᔪᓂᒃ ᐊᖅᑯᑕᐅᔪᑦ ᐃᒃᓕᓂᐅᔪᑦ ᐊᒻᒪᓗ 

ᓯᐊᕆᔮᕐᕕᒃ ᑕᓯᕋᖅ ᐸᕐᓇᐅᑎᓂ ᐱᕙᓪᓕᐊᓂᕐᒧᑦ ᐊᒃᑐᕐᑕᐅᖁᓇᒋᑦ ᐊᔪᕐᓇᖏᑐᐊᕈᓂ.  

 
 
 



ᑰᒑᔪᑉ ᓄᓇᓖᑦ ᐸᕐᓇᐅᑎᖓ ᒪᓕᒐᕋᓛᖅ ᓈᓴᐅᑕ.243 

2017 9 

4. ᓄᓇᓖᑦ ᐱᕙᓪᓕᐊᓂᖓᓄᑦ ᐊᑐᐊᒐᐃᑦ  

 
ᐅᑯᐊ ᐊᑐᐊᒐᐃᑦ ᐊᑐᕐᑕᐅᓂᐊᕐᐳᑦ ᓯᕗᒧᐊᒍᑕᐅᓗᑎᒃ ᑲᑎᒪᔩᑦ ᐋᕿᒃᓱᐃᑎᓪᓗᒋᑦ ᐱᕙᓪᓕᐊᓂᐅᔪᓂᒃ ᐊᒻᒪᓗ 

ᓄᓇᐃᑦ ᐊᑐᕐᑕᐅᓂᖏᓐᓂᒃ:  

a) ᓈᒻᒪᒃᑐᒥᒃ ᐃᒃᓗᑕᖃᖁᓪᓗᒍ ᐃᓄᒃᓄᑦ ᐃᓄᐃᑦ ᖃᓄᖏᑦᑎᐊᕐᓂᐊᕐᒪᑕ,  ᐊᒻᒪᓗ ᐃᓄᓯᖃᑦᑎᐊᕐᓂᕐᒧᑦ  

ᓄᓇᓕᒃᓂ. ᐊᒻᒪᓗᑦᑕᐅᖅ ᓇᓗᓇᐃᕐᑕᐅᓗᑎᒃ ᓄᑖᒃ ᐃᒃᓗᖃᕐᕕᐅᔪᓐᓇᕐᑐᑦ, ᑲᑎᒪᔩᑦ ᐊᔭᐅᕐᑐᐃᕗᑦ 

ᐊᒻᒪᓗ ᐱᓇᓱᒃᓗᑎᒃ ᐱᕙᓪᓕᐊᑎᑕᐅᓂᖓ ᓄᑕᓂᒃ ᐃᒃᓗᓂᒃ ᓄᓇᓕᒃᓂ. ᐱᓗᐊᕐᑐᒥᒃ ᐃᒃᓗᕈᓯᖃᕐᑐᑦ 

ᐱᖓᓱᓂᒃ ᑎᓴᒪᓂᒃᓗ. 

b) ᕼᐊᒻᒪᒃᑯᑦ ᐊᑐᕐᓗᑎᒃ ᓄᑕᓂᒃ ᐱᕙᓪᓕᐊᓂᐅᔪᓂᒃ ᐊᒻᒪᓗ ᐃᓄᒃᓄᑦ ᐊᑐᕐᑕᐅᔪᓐᓇᕐᑐᓂᒃ 

ᖁᕕᐊᓲᑎᒋᓗᒍ ᐃᓄᐃᑦ ᐃᓕᖁᓯᖓ ᐅᖃᐅᓯᖓᓗ. 

c) ᑲᑎᒪᔩᑦ ᐱᓕᕆᖃᑦᑕᕐᓂᐊᕐᐳᑦ ᓄᓇᖁᑎᒦᑦᑐᑦ ᐃᓗᐃᑦ ᒪᓕᒐᕐᓂᒃ ᐊᑐᕐᓯᑦᑎᐊᖁᓪᓗᒋᑦ 

ᓄᓇᖁᑎᖃᕐᑎᐅᔪᑦ ᐃᒃᓗᖁᑎᒋᔭᖏᑦ, ᐱᓗᐊᕐᑐᒥᒃ ᐃᓄᒃᓄᑦ ᐃᒃᓗᒋᔭᐅᔪᑦ, ᐋᕿᐅᒪᑎᑕᐅᑦᑎᐊᕐᓗᓂ 

ᐊᑐᕐᑕᐅᑦᑎᐊᕐᓗᓂᓗ ᐊᐅᓚᓂᖃᑦᑎᐊᕐᓗᓂᓗ. 

d) ᐅᑯᐊ ᓄᓇᓕᒃᓂ ᐊᑐᕐᑕᐅᔪᑦ ᐱᖁᑎᕐᔪᐊᑦ ᓯᕗᓪᓕᐅᔾᔭᐅᓯᒪᓂᐊᕐᐳᑦ ᑲᑎᒪᔨᓄᑦ:  

a. ᐃᓂᒃᓴᖃᕐᑎᑕᐅᓗᓂ ᓂᐅᕕᕐᕕᒃᓴᖅ ᓂᐅᕕᕐᑎᒃᑯᑦ 

b. ᖃᑦᑎᕆᕕᒃ ᓄᑕᖅ  

c. ᐋᓐᓂᐊᕕᒃ ᓄᑖᖅ  

d. ᐊᖑᑎᒃᑯᕕᒃ 

e. ᓄᑕᖅ ᐅᐃᒍᖓᓘᓐᓃᑦ ᕼᐊᒻᒪᒃᑯᑦ ᓴᓇᕕᖓ 

f. ᒪᑯᒃᑐᒃᑯᕕᒃ 

g. ᓴᓇᐅᒐᓕᕆᕕᒃ 

h. ᐳᐃᔾᔪᕌᕐᕕᒃ  

e) ᕼᐊᒻᒪᒃᑯᑦ ᑲᔪᓯᑎᑦᑎᓂᐊᕐᐳᑦ ᐊᕐᒃᑯᑎᑦ ᐊᑎᖃᐅᓕᕐᓗᑎᒃ ᓄᓇᖁᑕᐅᔪᓪᓗ ᓈᓴᐅᑎᖃᐅᓕᕐᓗᑎᒃ 

ᒪᓕᒐᕋᓛᒃᑯᑦ 2017−2018. 

f) ᑲᑎᒪᔩᑦ ᐃᓱᒪᒃᓴᕐᓯᐅᕈᑎᖃᕐᓂᐊᕐᐳᑦ ᑰᒃᕕᒃᓂᒃ ᐃᓗᑦᑐᕐᓯᒪᔪᓂᒃ ᓄᓇᓕᓕᒫᒧᑦ. 

g) ᑲᑎᒪᔩᑦ ᐃᓱᒪᒃᓴᕐᓯᐅᕐᓗᑎᒃ ᐱᕙᓪᓕᐊᑎᑦᑎᓗᑎᒃ ᐊᐳᔾᔭᐅᖃᑦᑕᕐᓂᖏᑦ ᖃᐅᔨᓴᕐᑕᐅᓗᑎ ᓄᓇᓕᒃᓂ 

ᐃᓚᒋᓗᒍ ᑭᖑᓪᓕᕐᒥᒃ ᓄᓇᓖᑦ ᐸᕐᓇᐅᑎᖃᓕᕐᐸᑕ ᓄᑕᖑᕆᐊᕐᑕᐅᓕᕐᐸᑕ. 

h) ᑲᑎᒪᔩᑦ ᐃᓱᒪᒃᓴᕐᓯᐅᕈᑎᖃᕐᓂᐊᕐᐳᑦ ᐊᐳᑎᑦ ᑲᑎᑕᐅᓯᒪᓂᖏᓐᓄᑦ ᐊᐳᑕᐃᔭᕐᑕᐅᓂᑯ ᒪᓕᒐᕋᓛᑦ.  

i) ᕼᐊᒻᓚᒃᑯᑦ ᑎᓕᐅᕐᑐᐃᓂᐊᕐᐳᑦ ᐱᕙᓪᓕᐊᓂᖓᓂᒃ ᒥᑭᓛᖑᔪᒃᑯᑦ ᐳᔪᕐᓗᒃᒥᒃ ᐊᓂᐊᕙᓪᓕᐊᔪᑦ 

ᐅᕐᓱᐊᓗᒃᒥᖔᕐᑐᑦ, ᐃᑯᒻᒪᖁᑕᐅᔪᓄᑦ ᐊᒻᒪᓗ ᐊᓯᐊᒍᑦ ᐅᕐᓱᐊᓗᒃᒨᖏᑦᑐᓂᒥᒃ ᓴᕿᑦᑎᓇᓱᒃᓗᑎᒃ. 

j) ᕼᐊᒻᓚᒃᑯᑦ ᐃᓱᒪᒃᓴᕐᓯᐅᕐᓂᐊᕐᐳᑦ ᑐᕋᒐᐅᔪᓐᓇᕐᑐᓂᒃ ᐋᕿᒃᓯᒪᓗᓂ ᐋᕿᒋᐊᕈᑕᐅᔪᓐᓇᕐᑐᓂᒃ 

ᓯᕗᓂᒃᓴᒥ ᓯᓚᐅᑦ ᐊᓯᓪᓕᕐᐸᓪᓕᐊᓂᖓᓄᑦ ᐃᒃᐱᒃᓂᕐᑎᑕᐅᓯᒪᔪᓄᑦ, ᓱᕐᓗ ᓇᓂᔭᐅᓗᓂ 

ᐱᕙᓪᓕᐊᓂᐅᔪᑦ ᓯᒃᔭᒦᖏᓐᓂᕐᓴᐅᓗᑎᒃ ᒪᓂᕋᐅᓂᕐᓴᒦᑦᑐᑦ ᐊᒻᒪᓗ ᓴᐳᔾᔭᐅᓯᒪᓗᑎᒃ ᒫᓐᓇ 

ᐃᒃᓗᖃᕐᕕᐅᔪᑦ ᓄᖑᑉᐸᓪᓕᐊᓂᕐᒧᒃ ᓯᒃᔭᖓᓂᒃ. 

k) ᐱᔾᔪᑎᒋᓪᓗᒍ ᐊᖏᓕᒋᐊᕈᓐᓇᖏᓐᓂᖓ, ᐊᑦᑕᕐᓇᕐᓂᖓ ᐊᒻᒪᓗ ᓄᓇᖁᑎᑭᒃᓴᕐᓂᖅ, ᑲᑎᒪᔨᑦ 

ᐱᓇᓱᐃᓐᓇᕐᓂᐊᕐᐳᑦ ᐊᓯᐊᓄᐊᕐᑕᐅᓇᓱᒃᓗᓂ ᒥᑦᑕᕐᕕᒃ ᐅᖃᓪᓚᖃᑎᒋᔭᐅᑲᑕᖃᑦᑕᕐᓗᑎᒃ ᒐᕙᒪᐅᔪᑦ 

ᖃᐅᔨᓴᕈᓐᓇᕐᒪᖓᑕ ᐊᓯᐊᓂᒃ ᒥᑦᑕᕐᕕᐅᔪᓐᓇᕐᑐᓂᒃ.  

5. ᓄᓇᐃᑦ ᐊᑐᕐᑕᐅᓂᖏᓐᓄᑦ ᓇᓗᓇᐃᕐᓯᒪᔪᑦ  

 

5.1 ᐃᓄᒃᓄᑦ ᐃᒃᓗᖃᕐᕕᐅᔪᑦ  

 

ᐃᒃᓗᖃᕐᕕᐅᔪᑦ ᐃᓄᖕᓄᑦ ᓇᓗᓇᐃᕐᓯᒪᔪᑦ ᐱᔾᔪᑎᖃᕐᑐᖅ ᐱᑕᖃᖁᓪᓗᒍ ᐊᒻᒪᓗ 

ᐊᑐᐃᓐᓇᐅᑎᑦᑎᓗᑎᒃ ᓄᓇᓂᒃ ᐃᒃᓗᖃᕐᕕᐅᔪᓐᓇᕐᑐᓂᒃ. ᐊᔪᖏᑎᑦᑎᓪᓗᓂᓗ  ᒥᑭᑦᑐᓂᒃ ᐊᓯᖏᓐᓄᑦ 

ᐊᑐᕐᑕᐅᔪᓄᑦ ᐊᖏᕐᑕᐅᓯᒪᓗᓂ ᑲᑎᒪᔨᓄᑦ. ᐊᑐᐊᒐᐅᔪᖅ ᑲᑎᒪᔨᓄᑦ ᐱᔾᔪᑎᖃᕐᑐᖅ 

ᐱᑕᖃᕐᑎᑦᑎᓗᑎᒃ  ᐊᑐᕐᑕᐅᑎᑦᑎᓗᑎᒃᓗ ᐃᒃᓗᖃᕐᕕᐅᔪᓐᓇᕐᑐᑦ, ᓴᐳᔾᔭᐅᓯᒪᓗᑎᒃᓗ 

ᐃᒃᓗᖃᕐᕕᐅᔪᓐᓇᕐᑐᑦ ᓄᓇᐃᑦ ᐊᓯᖏᓐᓄ ᐱᕙᓪᓕᐊᓂᐅᔪᓄᑦ. ᐊᑐᐊᒐᖅ  ᑲᑎᒪᔨᓄᑦ 

ᐃᒃᓗᖃᕐᕕᐅᔪᓄᑦ ᐅᑯᐊᖑᔪᑦ:   

a) ᐃᒃᓗᖃᕐᕕᐅᔪᑦ ᓇᓗᓇᐃᕐᑕᐅᓯᒪᔪᑦ ᐊᑐᕐᑕᐅᖃᑦᑕᕐᓂᐊᕐᐳᑦ ᐃᒃᓗᒋᔭᐅᔪᓄᑦ ᐃᓄᒃᓄᑦ 

ᖃᓄᐃᑦᑐᑐᐃᓐᓇᕐᓄᑦ ᐊᖏᕐᑕᐅᓯᒪᓂᐊᕐᑐᑦ. ᐊᓯᖏᑦ ᐃᒃᓗᖃᕐᕕᐅᔪᓄᑦ ᐊᑐᕐᑕᐅᔪᑦ ᓱᕐᓗ 

ᐃᓐᓇᒃᑯᕕᐅᒍᓂ, ᐊᖏᕋᒥᓂᒃ ᑮᓇᐅᔭᒃᓴᕐᕕᖃᕐᓗᓂ ᐅᕙᓘᓐᓂᑦ ᓯᓂᒃᑕᕐᕕᐅᖃᑦᑕᕐᓗᓂ 

ᐊᖏᕐᑕᐅᓯᒪᒃᒥᔪᑦ. 

b) ᐃᒃᓗᖃᕐᕕᒃᓴᐅᔪᑦ ᐱᕙᓪᓕᐊᓂᖏᑦ ᐊᕕᒃᑐᕐᑕᐅᓗᓂ ᐃᓚᖓ ᐱᕙᓪᓕᐊᓗᓂ 

ᐱᑕᖃᐃᓐᓇᕐᑎᑕᐅᓇᓱᒃᓗᓂ ᐊᕋᖑᓄᑦ ᐱᖓᓱᓄᑦ (3) ᓄᓇᐃᑦ ᐱᑕᖃᐃᓐᓇᕈᓐᓇᕐᓗᑎᒃ 

ᐱᔭᐅᔪᓐᓇᕐᑐᑦ ᐅᕙᓘᓐᓃᑦ ᐊᖏᓂᖃᕐᑐᖅ 1.5 ᕼᐃᒃᑎᐅ, ᖃᖓᑐᐃᓐᓇᓕᒫᖅ 

ᐱᑕᖃᐃᓐᓇᖃᑦᑕᕐᓗᓂ.   

c) ᑲᑎᒪᔩᑦ ᓇᓂᓯᓇᓱᒃᓂᐊᕐᑐᑦ ᓄᑕᓂᒃ ᐃᒃᓗᖃᕐᕕᐅᔪᓐᓇᕐᑐᓂᒃ ᑐᐊᐸᓕᕐᑕᐅᓗᓂ 

ᐱᑕᖃᕐᐊᒌᕐᑐᓂ ᓄᓇᓕᑐᖃᐅᓂᖓᓂ ᐊᒻᒪᓗ ᓄᓇᒋᔭᐅᔪᓂ. ᓯᕗᓪᓕᐅᔾᔭᐅᓂᐊᕐᓗᑎᒃ 

ᓯᕗᓂᒃᓴᒥ ᐃᓂᒋᔭᐅᔪᓐᓇᕐᑐᑦ ᕿᖏᒥᒐᕐᑕᐅᓗᑎᒃ ᑐᐊᐸᓕᕐᑕᐅᓗᑎᒃ ᓇᓗᓇᐃᕐᑕᐅᓯᒪᔪᑦ 

ᐸᕐᓇᐅᑎᓂ.  

5.2 ᓄᓇᓕᒃ  

 

ᓄᓇᓕᒃᓄᑦ ᓇᓗᓇᐃᕐᑕᐅᓯᒪᔪᑦ ᐱᔾᔪᑎᖃᕐᑐᖅ ᐱᑕᖃᐃᓐᓇᖁᓪᓗᒍ ᓈᒻᒪᒃᑐᒥᒃ ᓄᓇᒥ 

ᑮᓇᐅᔭᒃᓴᕐᕕᒃᓄᑦ ᐊᒻᒪᓗ ᓄᓇᓕᒃᓄᑦ ᐊᑐᕐᑕᐅᔪᓐᓇᕐᑐᒥᒃ, ᕿᑎᐊᓃᐸᓗᒃᑐᒥ ᓄᓇᓕᒃᓄᑦ 

ᐅᐸᒐᒃᓴᐅᓗᓂᓗ ᐃᓄᖏᓐᓄᑦ ᐃᓄᒋᐊᒃᑐᒃᑯᕖᑦ ᐱᔨᓯᕐᕕᐅᔪᓪᓗ. ᐊᑐᐊᒐᐅᔪᑦ ᑲᑎᒪᔨᓄᑦ ᓄᓇᓕᒃᓄᑦ 

ᓇᓗᓇᐃᕐᑕᐅᓯᒪᔪᑦ ᐅᑯᐊᖑᕗᑦ:  

a) ᓄᓇᓕᒃᓄ ᓇᓗᓇᐃᕐᑕᐅᓯᒪᔪᖅ ᐊᑐᕐᑕᐅᓂᖓ ᐅᑯᓄᖓ:  

a. ᑮᓇᐅᔭᒃᓴᕐᕕᒃᓄᑦ ᐊᑐᕐᑕᐅᓗᓂ, ᓲᕐᓗ ᑐᔪᒥᕖᑦ, ᓂᕆᔭᕐᑐᕐᕖᑦ, ᓂᐅᕕᕐᕖᑦ, 

ᐱᔨᓯᕋᕐᕖᑦ ᐊᒻᒪᓗ ᑎᑎᕋᕐᕖᑦ;  

b. ᐃᓄᒃᓄᑦ ᐊᑐᕐᑕᐅᐅᔪᑦ, ᓱᕐᓗ ᐱᙳᐊᕐᕖᑦ, ᑐᒃᓯᐊᕖᑦ, ᐋᓐᓂᐊᕖᑦ, ᐃᓕᓐᓂᐊᕐᕖᑦ 

ᐊᓯᖏᓪᓗ ᓄᓇᓕᒃᓄᑦ ᐊᑐᕐᑕᐅᕙᒃᑐᑦ; ᐊᒻᒪᓗ  

c. ᒐᕙᒪᒃᑯᑦ ᐱᔨᓯᕐᑕᖏᓐᓄᑦ.  

b) ᑮᓇᐅᔭᒃᓴᕐᕖᑦ ᐊᒻᒪᓗ ᓄᓇᓕᒃᓄᑦ ᐊᑐᕐᑕᐅᔪᑦ ᕿᑎᐊᓃᓪᓗᑎᒃ ᓄᓇᓕᐅᑦ ᐊᕐᒃᑯᑎᐅᑦ 

ᐊᑐᑎᕐᑕᐅᒐᔪᒃᑐᑦ ᐊᕙᑖᓂ ᐊᔪᓇᖏᒃᑯᓂ ᐊᑦᑕᕐᓇᖏᑦᑎᐊᖁᓪᓗᒋᑦ ᐊᑲᐅᓈᕐᓯᒪᓗᓂ 

ᐃᓄᖏᓐᓄᑦ.   

c) ᐃᓄᒃᓄᑦ ᐃᒃᓗᒋᔭᐅᔪᓄᑦ ᐊᑐᕐᑕᐅᔪᑦ ᖁᓛᓂᒃᑯᑎᒃ ᑮᓇᐅᔭᒃᓴᕐᕕᐅᔪᑦ ᐃᒃᓗᑦ 

ᓄᓇᓕᒃᓂᓘᓐᓅᑦ ᐊᑐᕐᑕᐅᔪᒧᑦ ᖁᓛᓃᒃᑯᓂ.  

d) ᑲᑎᒪᔨᑦ ᐊᖏᕐᓯᒪᓂᐊᕐᑐᑦ ᐊᑐᕐᑕᐅᒃᑲᓐᓂᓗᓂ ᐅᕙᓘᓐᓃᑦ ᐋᕿᒃᓱᕐᑕᐅᒃᑲᓐᓂᕐᓗᓂ 

ᐱᑕᖃᕐᐸᒌᕐᑐᑦ ᐊᑐᕐᑕᐅᖏᓗᐊᕐᑐᑦ ᓄᓇᖁᑕᐅᔪᑦ ᓄᓇᓕᒃᓂ.  

e) ᑲᑎᒪᔨ ᐱᕕᖃᕐᓂᐅᔪᓂᒃ ᕿᓂᕐᓂᐊᕐᑐᑦ ᐊᒻᒪᓗ ᐊᖏᕐᓯᒪᓗᑎᒃ ᐊᓯᐊᓄᑦ 

ᐃᓂᖃᓕᕐᑎᑕᐅᓇᓱᒃᓗᑎᒃ ᓴᓇᕕᐅᔪᑦ ᓄᓇᓖᑦ ᓯᓚᑖᓄᐊᓗᑎᒃ ᑕᐅᕐᓯᑲᑕᒃᓗᑎᒃᓘᓐᓃᑦ 

ᓄᓇᖁᑎᖃᕐᑐᒥᒃ ᐊᒻᒪᓗ ᐊᓯᖏᑎᒍᑦ ᐱᔭᒃᓴᐅᔪᑎᒍᑦ.  

f) ᓄᑖᑦ ᐃᒃᓗᖃᕐᕕᐅᔪᑦ ᐃᓄᒃᓄᑦ ᐊᖏᓕᒋᐊᕐᓂᖓ ᓴᓂᕐᕙᒃᑕᐅᓯᒪᓗᓂ  ᓄᓇᓕᒃᓄᑦ 

ᐊᑐᕐᑕᐅᔪᓄᑦ, ᐃᓄᖏᑦ ᐊᑲᐅᓈᕐᓯᒪᔪᒃᑯᑦ ᐅᐸᒍᑎᔪᓐᓇᑦᑎᐊᖁᓪᓗᒋᑦ ᑮᓇᐅᔭᒃᓴᕐᕕᐅᔪᓄᑦ 

ᓄᓇᓕᒃᓂᓗ ᐱᔨᓯᕐᕕᐅᔪᓄᑦ.  

g) ᑲᑎᒪᔨᑦ ᐊᖏᕐᓯᒪᔪᑦ ᐋᕿᒋᐊᕐᑕᐅᓗᓂ ᐊᑐᕐᑕᐅᓂᖓᓂᑦ ᐊᑐᕐᑕᐅᒃᑲᓐᓂᕐᓗᓂ ᕼᐊᒻᓚᒃᑯᑦ 

ᑎᑎᕋᕐᕕᖓ ᐅᕙᓘᓐᓃᑦ ᓴᓇᔭᐅᒃᑲᓐᓂᕐᓂᐊᓗᓂ ᕼᐊᒻᓚᒃᑯᑦ ᑎᑎᕋᕐᕕᖓᑕ ᐃᓂᒋᔭᖓ,  

ᐱᔭᕇᕐᑕᐅᒍᓂ ᓄᑕᖅ ᕼᐊᒻᓚᒃᑯᑦ ᑎᑎᕋᕐᕕᖓ.  

h) ᑲᑎᒪᔨᑦ ᐊᒻᒪᓗ ᕼᐊᒻᓚᒃᑯᑦ ᓇᓗᓇᐃᕐᓯᓯᒪᔪᑦ ᐃᓂᒋᔭᐅᔪᓐᓇᕐᑐᒥᒃ ᓄᑖᒧᑦ ᓂᐅᕕᕐᕕᒃᒧᑦ 

ᓄᓇᓕᒃᓂ.  ᐃᓂᒋᔪᓐᓇᕐᑕ ᓇᓗᓇᐃᕐᑕᐅᓯᒪᔪᖅ ᓂᐅᕕᕐᕕᒃᒧᑦ ᐸᕐᓇᐅᑎᓂ.  

i) ᑲᑎᒪᔨᑦ ᓇᓗᓇᐃᕐᓯᓂᐊᕐᐳᑦ  ᐊᒻᒪᓗ ᐋᕿᒃᓯᓗᑎᒃ ᓄᑕᒥᒃ ᐃᓂᒋᔭᐅᔪᓐᓇᕐᑐᒥᒃ 

ᖃᑦᑎᕆᕕᒃᒧᑦ. ᐊᑕᐅᓯᐅᖏᑦᑐᑦ ᓇᓗᓇᐃᕐᑕᐅᓯᒪᔪᑦ ᐸᕐᓇᐅᑎᓂ.    

j) ᑲᑎᒪᔨᑦ ᐱᓕᕇᓐᓇᕐᓂᐊᕐᐳᑦ ᓇᓗᓇᐃᕐᓯᓇᓱᒃᓗᑎᒃ ᐃᓂᒋᔭᐅᒧᓐᓇᕐᑐᒥᒃ ᐋᓐᓂᐊᕕᒃᒧᑦ 

ᓄᑖᒧᑦ. ᐊᑕᐅᓯᐅᖏᑦᑐᑦ ᐃᓂᒋᔭᐅᔪᓐᓇᕐᑐᑦ ᓇᓗᓇᐃᕐᓯᒪᔪᑦ ᐸᕐᓇᐅᑎᓂ.     

k) ᑲᑎᒪᔨᑦ ᐊᒻᒪᓗ ᕼᐊᒻᒪᒃᑯᑦ ᓇᓗᓇᐃᕐᓯᓯᒪᔪᑦ ᒥᑭᓐᓂᕐᓴᐅᔪᒥᒃ ᑮᓇᐅᔭᒃᓴᕐᕕᐅᔪᒥᒃ ᓄᓇᓕᒃᓂ. 

ᓄᑕᖑᔪᑦ ᓄᓇᖁᑎᒃᓴᐃᑦ ᓄᓇᓕᒃᓄᑦ ᐊᑐᕐᑕᐅᔪᒃᓴᑦ ᓇᓗᓇᐃᕐᑕᐅᓂᐊᕐᑐᑦ ᐃᒃᓗᖃᕐᕕᐅᔪᓂ.  

l) ᕼᐊᒻᓚᒃᑯᑦ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᑦ ᓇᓗᓇᐃᕐᓯᓯᒪᒃᒪᑕ ᐱᔭᐅᔪᒪᓂᖓᓂᒃ 

ᓴᓇᐅᒐᓕᕆᕕᒃ ᑕᑯᔭᒐᖃᕐᕕᒃ. ᐃᓂᒋᔭᐅᒧᓐᓇᕐᑐᒥᒃ ᓇᓗᓇᐃᕐᓯᓯᒪᔪᑦ ᖃᑦᑎᕆᕕᐅᑦ 

ᐱᑐᖃᐅᑦ ᐃᓂᖓᓂ. ᑕᓐᓇ ᓄᓇ ᐊᖏᕐᑕᐅᔭᕆᐊᖃᕋᔭᕐᑐᖅ ᑲᑎᒪᔨᓄᑦ 

ᓴᓇᕕᐅᓚᐅᖏᓐᓂᖓᓂ, ᐊᓯᓪᓕᕐᑕᐅᓗᓂ ᐊᑐᕐᑕᐅᓂᖓ.  

m) ᑲᑎᒪᔩᑦ ᐊᒻᒪᓗ ᕼᐊᒻᓚᒃᑯᑦ ᓇᓗᓇᐃᕐᓯᓯᒪᒃᒪᑕ ᐊᑕᐅᓯᐅᖏᑦᑐᒥᒃ ᐊᓯᖏᓐᓂᒃ ᓄᓇᓕᒃᓂ 

ᐱᔭᐅᔪᒪᔪᓂᒃ ᒥᑭᓐᓂᕐᓴᐅᓪᓗᑎᒃ ᐱᔭᕆᐊᖃᕐᓂᖏᑦ. ᑲᑎᒪᔩᑦ ᐃᓱᒪᒃᓴᕐᓯᐅᕈᑎᖃᕐᓂᐊᕐᐳᑦ 

ᓇᓗᓇᐃᕐᓯᓗᑎᒃᓗ ᐊᒻᒪᓗ ᓴᓂᕐᕙᐃᓗᑎᒃ ᓄᓇᒥᒃ ᐅᑯᓄᖓ ᐊᑐᕐᑕᐅᓂᐊᕐᓗᓂ 

ᐱᑕᖃᓕᕈᓂ ᓴᓇᔭᐅᕙᓪᓕᐊᑎᓪᓗᒍ ᓄᓇᓕᒃᓂ: ᐊᖑᑎᒃᑯᕕᒃ ᐊᒻᒪᓗ ᒪᒃᑯᒃᑐᒃᑯᕕᒃ. 

 

5.3 ᒪᑐᐃᖓᔪᑦ ᓄᓇᐃᑦ  

 

ᒪᑐᐃᖓᔪᑦ ᓄᓇᐃᑦ ᓇᓗᓇᐃᕐᑕᐅᓯᒪᔪᑦ ᐱᔾᔪᑎᖃᕐᑐᑦ ᓴᐳᔾᔭᐅᓯᒪᓗᓂ ᓯᒃᔭᖓ, 

ᐅᐸᒃᑕᕐᑕᐅᔪᓐᓇᕐᓗᓂ ᑕᕆᐅᕐᒧᑦ, ᐊᒻᒪᓗ ᓴᓂᕐᕙᒃᓯᒪᓗᓂ ᐱᖑᐊᓗᒃᕕᐅᓗᓂ ᐊᒻᒪᓗ ᐃᓕᖁᓯᒃᑯᑦ 

ᐊᑐᕐᑕᐅᓗᓂ. ᐊᑐᐊᒐᐅᔪᖅ ᑲᑎᒪᔨᓂᑦ ᒪᑐᐃᖓᔪ ᓄᓇᐃᑦ ᐅᑯᐊᖑᔪᑦ:   

a) ᒪᑐᐃᖓᔪᑦ ᓄᓇᐃᒃ ᓇᓗᓇᐃᕐᑕᐅᓯᒪᔪᑦ ᐊᑐᕐᑕᐅᖃᑦᑕᕐᓗᑎᒃ ᒥᕐᖑᐃᓯᕐᕕᒃᓄᑦ, 

ᐱᓱᒃᕕᐅᓗᑎᒃ, ᐃᓕᖁᓯᒃᑯᑦ ᐊᑐᕐᑕᐅᓗᑎᒃ ᐊᒻᒪᓗ ᐱᖑᐊᓗᒃᕕᐅᓗᑎᒃ ᓱᕐᓗ 

ᓯᕐᓗᐊᖃᐅᕐᓗᑎᒃ ᓯᒃᔭᒥ, ᐅᒥᒃᑯᕕᐅᓗᑎᒃ, ᓄᓇᓕᒃᓂ ᑐᓚᒃᑕᕐᕕᐅᓗᑎᒃ, ᐊᒻᒪᓗ 

ᐅᒥᐊᕐᔪᐊᒃᑰᕐᑐᓄᑦ ᐃᓂᒋᔭᐅᓚᐅᑲᒃᓗᓂ ᐱᖁᑎᓄᓪᓗ. ᑕᒪᕐᒥᒃ ᐊᑐᕐᑕᐅᓂᖏᑦ ᒪᓕᒋᐊᖃᕐᑐᑦ 

ᒪᓕᖁᔭᐅᔪᓂᒃ ᐊᒻᒪᓗ ᐊᖏᕐᑕᐅᓯᒪᓗᓂ ᑲᑎᒪᔨᓄᑦ.   

b) ᓯᓚᒥ ᓄᑕᕋᓄᑦ ᐱᖑᐊᓗᒃᕕᒃ ᐅᕙᓘᓐᓂᑦ ᐱᖑᐊᓗᒃᕕᒃ ᐃᓂᖃᕐᓗᓂ ᐱᓱᒃᓗᓂ 

ᐅᐸᒐᒃᓴᐅᔪᒥ ᐃᒃᓗᖃᕐᑎᐅᔪᓄᑦ ᓄᓇᓕᒃᓂ (ᐅᖓᓯᒃᓂᖃᕐᓗᓂ 300ᒦᑕ ᐃᒃᓗᒋᔭᐅᔪᒥᑦ).   



ᑰᒑᔪᑉ ᓄᓇᓖᑦ ᐸᕐᓇᐅᑎᖓ ᒪᓕᒐᕋᓛᖅ ᓈᓴᐅᑕ.243 

2017 12 

c) ᑲᑎᒪᔨᑦ ᓴᓂᕐᕙᐃᓂᐊᕐᓗᑎᒃ ᐃᓂᒋᔭᐅᔪᓐᓇᕐᑐᒥᒃ ᐱᖑᐊᓗᒃᕕᐅᔪᓐᓇᕐᑐᒥᒃ ᓄᑕᒥ ᐃᓂᒃᓴᒥ 

1ᐃ. 

d) ᑲᒥᓯᓇᐅᑦ ᓄᓇᖓ ᐃᓚᒋᔭᖓ “100-ᐃᓯᒐᐃᑦ” (30.5 ᒦᑕ) ᓯᒃᔭᖓᒎᖓᓗᓂ ᑭᒃᓕᒋᓗᒍ 

ᐅᓕᑦᑕᕐᓂᖓᓂᑦ ᓇᓗᓇᐃᕐᑕᐅᓯᒪᓂᐊᕐᐳᖅ ᒪᑐᐃᖓᔪᑦ ᓄᓇ.  

e) ᒪᑐᐃᖓᔪᖅ ᓄᓇ ᓇᓗᓇᐃᕐᑕᐅᓯᒪᔪᖅ ᐊᑐᕐᑕᐅᖃᑦᑕᕐᓂᐊᕐᐳᖅ “ ᐱᓪᓚᕆᐅᓪᓗᓂ 

ᐃᓂᒋᔭᐅᔪᖅ ᐊᒻᒪᓗ ᐅᐸᒃᑕᐅᖃᑦᑕᕆᐊᓕᒃᓄᑦ” ᐱᖃᓯᐅᑎᓗᒍ ᐃᒃᓕᓂᐅᔪᑦ ᐊᒻᒪᓗ 

ᓯᐊᕆᔮᕐᕕᐅᔪᑦ.  

f) ᑲᑎᒪᔨᑦ ᓴᓂᕐᕙᐃᓯᒪᓂᐊᕐᐳᑦ ᓄᑕᒥᒃ ᐃᓂᒋᔭᐅᔪᓐᓇᕐᑐᒥᒃ ᐊᓇᐅᓕᒑᕐᕕᒃᒥᒃ 

ᐋᕿᒃᓱᕐᑕᐅᓕᕈᓂ ᓂᒋᐊᓃᑦᑐᖅ ᒥᑦᑕᕐᕕᐅᑦ.  

 

5.4 ᓴᓇᕕᑦ ᐊᖏᓗᐊᖏᑦᑐᓄᑦ  

 

ᓴᓇᕕᑦ ᐊᖏᓗᐊᖏᑦᑐᓄᑦ ᓇᓗᓇᐃᕐᑕᐅᓯᒪᔪᑦ ᐱᔾᔪᑎᖃᕐᑐᖅ ᓴᓇᕕᐅᔪᑦ ᐊᖏᓗᐊᖏᑦᑐᑦ 

ᖃᓂᒋᔮᓄᑦ ᓄᓇᖃᕐᑐᓄᑦ ᐊᑐᕐᑕᐅᔪᑦ. ᑖᒃᑯᐊ ᐊᑐᕐᑕᐅᔪᑦ ᐊᐅᓚᓂᖃᕐᓗᑎᒃ ᓂᐱᖃᓗᐊᖏᓪᓗᑎᒃ 

ᐅᕙᓘᓐᓃᑦ ᓯᓚᑖᓂ ᐃᒃᓘᑦ. ᐊᑐᕐᑕᐅᓚᐅᑲᒍᓐᓇᕐᓗᓂ ᓯᓚᒦᓪᓗᓂ, ᓲᕐᓗ ᓂᐅᕋᐃᓗᓂ, 

ᐅᓯᓕᕐᓱᕐᓗᓂᓘᓐᓃᑦ, ᐱᔨᓯᕐᓗᓂ ᐱᖁᑎᒃᑯᕕᖃᕐᓗᓂ, ᐊᑐᕐᑕᐅᓂᖓᓄᑦ ᐃᑲᔪᕐᑐᐃᔪᑦ ᑭᓯᐊᓂ 

ᑕᐃᒪᐃᓕᐅᖏᓐᓇᐅᔭᖏᓪᓗᓂ. ᐊᑐᐊᒐᖅ ᑲᑎᒪᔨᓄᑦ ᓴᓇᕕᑦ ᐊᖏᓗᐊᖏᑦᑐᓄᑦ ᐅᑯᐊᖑᔪᑦ:  

 

a) ᐊᖏᕐᑕᐅᓯᒪᔪᑦ ᐊᑐᕐᑕᐅᔪᑦ ᓴᓇᕕᑦ ᐊᖏᓗᐊᖏᑦᑐᑦ ᓇᓗᓇᐃᕐᑕᐅᓯᒪᔪᑦ ᐱᖃᓯᐅᑎᓗᒍ 

ᓴᓇᖃᑦᑕᕐᑐᑦ ᑭᓱᑐᐃᓐᓇᕐᒥᒃ, ᐋᕿᒃᓱᐃᖃᑦᑕᕐᑐᑦ, ᐃᓂᖃᕐᑎᑦᑎᔪᑦ ᐊᒻᒪᓗ ᐱᖁᑎᒃᑯᕕᖃᕐᑐᑦ.   

b) ᐊᐅᓚᐅᓯᐅᕐᕖᑦ ᐊᖏᕐᑕᐅᓯᒪᒃᒥᔪᑦ ᓴᓇᕕᒃᓄᑦ ᐊᖏᓗᐊᖏᑦᑐᓄᑦ ᓇᓗᓇᐃᕐᑕᐅᓯᒪᔪᑦ 

ᓂᐱᖃᓗᐊᖏᑐᐊᕐᐸᑕ, ᑎᐱᖃᓗᐊᖏᓪᓗᑎᒃᓗ ᐊᒻᒪᓗ ᐳᔪᕐᓗᖃᖏᓪᓗᑎᒃ. 

c) ᐃᓂᒋᔭᐅᔪᓐᓇᖏᑦᑐᖅ ᐅᓗᕆᐊᓇᕐᑐᓄᑦ ᐅᕙᓗᓐᓂᑦ ᓱᕈᕐᓇᕐᑐᓄᑦ. 

d) ᑲᑎᒪᔨᑦ ᖃᐅᔨᒪᓇᓱᖃᑦᑕᕐᓂᐊᕐᑐᑦ ᐊᑐᕆᐊᖃᕐᑕᖓ ᐊᖏᕐᑕᐅᓯᒪᔪᑦ ᒪᓕᒃᑕᐅᒐᓗᐊᕐᒪᖔᑦ 

ᐊᒻᒪᓗ ᒥᑭᓚᖑᔪᒃᑯᑦ ᐃᒃᐱᒃᓇᐅᑎᖃᖁᓪᓗᒍ ᐊᑐᕐᑕᐅᓂᖓ ᖃᓂᒋᔭᖓᓂ ᓄᓇᖁᑎᖃᕐᑐᓄᑦ 

ᓴᓇᕕᐅᖏᑦᑐᓄᑦ.   

e) ᑲᑎᒪᔨ ᖃᐅᔨᓇᓱᒃᓂᐊᕐᐳᑦ ᖃᓄᕐ ᐊᓯᖏᓐᓂᓗ ᓄᓇᖁᑎᖃᕐᑎᐅᔪᓂᑦ 

ᐃᓂᖃᕐᑎᑦᑎᖁᔨᓗᑎᒃ ᐅᕙᓘᓐᓂᑦ ᐊᖏᓕᒋᐊᕐᓯᓗᑎᒃ ᕼᐊᒻᓚᒃᑯᑦ ᓴᓇᕕᖓᓄᑦ 

ᐃᒃᓗᖃᕐᕕᐅᖏᑦᑐᒥ ᐃᓄᒃᓄᑦ.  

 

5.5 ᓴᓇᕕᒃ ᐊᖏᔪᑎᓄᑦ  

 

ᓴᓇᕕᒃ ᐊᖏᔪᑎᓄᑦ ᓇᓗᓇᐃᕐᑕᐅᓯᒪᔪᖅ ᐱᔾᔪᑎᖃᕐᑐᖅ ᒥᑭᓐᓂᕐᓴᐅᔪᒥᒃ ᐃᒃᐱᒃᓇᐅᑎᖁᓪᓗᒍ 

ᐊᒻᒪᓗ ᐅᓗᕆᐊᓇᕐᑐᑦ ᓴᓇᕕᒃᒥᑦ, ᓱᕐᓗ ᓂᐱᕐᖁᕐᑐᔪᑦ,ᐳᔪᖃᕐᑐᑦ, ᓄᓇᓯᐅᑎᑦ ᐅᑎᕐᑕᕋᕐᑐᑦ ᐊᒻᒪᓗ 

ᐃᓂᒋᔭᐅᔪᑦ ᐅᓗᕆᐊᓇᕐᑐᓄᑦ. ᓴᓇᕕᐅᓗᓂ ᐊᑐᕐᑕᐅᓗᓂ ᐱᔪᒪᔪᑦ ᐃᓂᖃᕐᑎᑕᐅᓂᐊᕐᐳᑦ ᓴᓇᕕᒃᒧᑦ 

ᓄᓇᖁᑎᓄᑦ ᕿᑎᐊᓂᖏᓪᓗᑎᒃ ᓄᓇᓕᐅᑦ. ᐊᑐᐊᒐᐃᑦ ᑲᑎᒪᔨᓄᑦ ᓴᓇᕕᒃ ᐊᖏᔪᑎᓄᑦ ᐅᑯᐊᖑᔪᑦ:  

  

a) ᐊᖏᕐᑕᐅᓯᒪᔪᑦ ᐊᑐᕐᑕᐅᓂᖓ ᓴᓇᕕᒃ ᐊᖏᔪᑎᓄᑦ ᓇᓗᓇᐃᕐᑕᐅᓯᒪᔪᑦ ᐱᖃᓯᐅᑎᓯᒪᔪᖅ 

ᐃᑯᒻᒪᖁᑎᖃᕐᕖᑦ, ᐅᕐᓱᐊᓗᖃᐅᑎᒃᑯᕖᑦ ᐊᓯᖏᓪᓗ ᓂᐱᖃᓗᐊᕋᔭᕐᑐᑦ, 

ᓂᐱᖃᕋᔭᕐᑐᑦ,ᐳᔪᖃᕋᔭᕐᑐᑦ, ᐃᖏᕋᔾᔪᑎᓄᑦ ᐅᐸᒃᑕᕐᑕᐅᒐᔭᕐᑐᑦ ᐅᓗᕆᐊᓇᕐᑐᓄᓪᓗ 

ᐃᓂᒋᔭᐅᔪᑦ.   

b) ᐱᒃᑲᓐᓂᕆᐊᖃᕈᓂ ᓴᓇᕕᒃᒥᒃ ᓄᓇᒥᒃ ᐊᖏᔪᑕᐅᖏᑦᑐᓄᑦ, ᑲᑎᒪᔩᑦ ᕿᖑᒥᒐᕐᑎᑦᑎᓗᑎᒃ 

ᓄᓇᖁᑕᐅᕙᒌᕐᑐᒥᒃ ᓴᓇᑯᐅᔪᒥᒃ.  

c) ᑲᑎᒪᔨᑦ ᓇᓗᓇᐃᕐᓯᓂᐊᕐᐳᑦ ᐊᒻᒪᓗ ᓴᓂᕐᕙᐃᓗᑎᒃ ᓄᓇᒥᒃ ᓴᓇᕕᒃᒥᒃ ᐃᓂᒃᓴᐃᑦ 

ᐋᕿᒃᓱᕐᑕᐅᓕᕐᐸᑕ ᓯᕗᓂᒃᓴᒥ ᐃᑯᒻᒪᖁᑎᖃᕐᕕᒃᓴᒧᑦ ᐸᕐᓇᐅᑎᐅᔪᖅ ᐊᓯᓪᓕᕆᐊᖃᓕᕈᓂ 

ᐅᕙᓘᓐᓃᑦ ᐊᓯᐊᓄᐊᕐᑕᐅᓂᐊᓕᕈᓂ ᐸᕐᓇᐅᑎ ᐊᑐᕐᑎᓪᓗᒍ.  

d) ᐊᑐᕐᑕᐅᓂᖓᓄᑦ ᐊᖏᕐᑕᐅᓯᒪᔪᑦ ᓴᓇᕕᒃ ᐊᖏᔪᑕᐅᖏᑦᑐᓄᑦ ᑕᕙᖑᕈᓐᓇᕐᒥᔪᑦ ᓴᓇᕕᒃ 

ᐊᖏᔪᑎᓄᑦ.  

e) ᑲᑎᒪᔩᑦ ᓇᓗᓇᐃᕐᓯᓂᐊᕐᐳᑦ ᓄᓇᒥ ᐅᖓᑖᓂ ᑯᕕᕋᕐᑕᕐᕕᐅᑦ “ ᓄᓇᓕᒃᓄᑦ ᓴᓂᕐᕙᒃᓯᒪᔪᖅ” 

ᐱᔾᔪᑎᒋᓗᒍ ᐋᕿᒋᐊᖃᕐᑲᓐᓂᕐᓗᓂ ᓄᓇ ᐅᕿᖏᑦᑐᓄᑦ ᓴᓇᕕᒃᓄᑦ ᐊᑐᕐᑕᐅᓗᓂ 

ᐱᔭᕆᐊᖃᒃᑲᓐᓂᕈᓂ ᓄᓇᒥᒃ. 

 
 

5.6 ᐃᖏᕐᕋᔾᔪᑎᑦ   

 

ᐃᖏᕐᕋᔾᔪᑎᑦ ᓇᓗᓇᐃᕐᑕᐅᓯᒪᓂᖓ ᐱᔾᔪᑎᖃᕐᑐᖅ ᐃᖏᕐᕋᔾᔪᑕᐅᔪᓄᑦ ᐊᑐᕐᑕᐅᔪᑦ 

ᑐᓴᐅᒪᖃᑦᑕᐅᑎᓂᕐᒧᓪᓗ ᓱᕐᓗ ᒥᑦᑕᕐᕖᑦ, ᑐᓚᒃᑕᕐᕖᑦ ᑐᓴᐅᒪᖃᑦᑕᐅᑎᓂᕐᒧᓪᓗ ᐃᓕᓯᒪᔪᑦ, 

ᐊᑦᑕᕐᓇᖏᑦᑐᒃᑯᑦ ᐊᐅᓚᓂᖃᑦᑎᐊᖁᓪᓗᒋᑦ. ᐊᑐᐊᒐᐃᑦ ᑲᑎᒪᔨᓄᑦ ᐃᖏᕐᕋᔾᔪᑎᒧᑦ ᐅᑯᐊᖑᔪᑦ:   

a) ᐃᖏᕐᕋᔾᔪᑎᓄᑦ ᓇᓗᓇᐃᕐᑕᐅᓯᒪᔪᑦ ᐊᑐᕐᑕᐅᖃᑦᑕᕐᓂᐊᕐᐳᑦ ᖃᖓᑕᓲᓄᑦ ᐊᒻᒪᓗ ᐊᒃᑐᐊᔪᓄᑦ 

ᑖᑯᓄᖓ ᓱᕐᓗ ᐅᖃᓪᓚᖃᑦᑕᐅᑎᔾᔪᑎᑦ, ᐱᖁᑎᒃᑯᕕᑦ, ᐃᓂᒋᔭᐅᒧᓪᓗ ᒥᑦᑕᕐᕕᐅᑦ 

ᐊᐅᓚᓂᖓᓄᑦ ᐊᒃᑐᐊᔪᑦ.   

b) ᑕᒪᕐᒥᒃ ᐱᕙᓪᓕᐊᓂᐅᔪᑦ ᐃᓗᐊᓂ ᑰᒑᕈᒃ ᒥᑦᑕᕐᕕᒃ ᑭᒃᓕᓕᐅᕐᓯᒪᓂᖓᓄᑦ ᓄᓇᖓ ᒪᓕᒐᐃᑦ, 

ᑕᑯᔭᒃᓴᐅᔪᖅ ᑎᑎᕋᒃᑲᓐᓂᕐᓯᒪᔪᒥ 2, ᒪᓕᒃᓯᒪᓂᐊᕐᐳᑦ ᑖᒃᑯᓂᖓ ᒪᓕᒐᐅᔪᓂᒃ. 

ᐱᕙᓪᓕᐊᓂᐅᔪᑦ ᐱᓇᓱᒃᑐᑦ ᕿᒥᕈᔭᐅᖃᑦᑕᕐᓂᐊᕐᐳᑦ ᓄᓇᕗᑦ ᒥᑦᑕᕐᕕᓕᕆᔨᒃᑯᓐᓄᑦ 

ᐊᖏᕐᑕᐅᓗᑎᒃᓗ ᐱᕙᓪᓕᐊᓂᐅᔪᒪᔪᖅ ᐊᒃᑐᐊᓂᐊᕈᓂ ᒥᑦᑕᕐᕕᒃᒧᑦ ᐊᒻᒪᓗ ᐅᕙᓘᓐᓃᑦ 

ᐱᕙᓪᓕᐊᓂᐅᔪᖅ ᒥᑦᑕᕐᕕᒃᒧᑦ ᐃᒃᐱᒃᓇᐅᑎᓂᐊᕈᓂ.   

c) ᑕᒪᕐᒥᒃ ᐱᕙᓪᓕᐊᓂᐅᔪᑦ ᐃᓗᐊᓂ 200ᒦᑕ ᑭᒃᓕᓕᐅᕐᓯᒪᔫᑦ ᖃᖓᑕᓱᓄᑦ ᐃᑭᑦᑕᕐᑐᖅ 

ᓇᐸᔪᖓᓂᑦ ᖃᐅᔨᒪᔾᔪᑎ ᐊᖏᕐᑕᐅᓯᒪᔭᕆᐊᓕᒃ ᐃᖏᕋᔪᓕᕆᔨᒃᑯᓐᓄᑦ NavCanada.   

5.7 ᓄᓇ  

 

ᓄᓇ ᓇᓗᓇᐃᕐᑕᐅᓯᒪᔪᑦ ᐊᑐᕐᑕᐅᔪᖅ ᑕᒪᕐᒥᒃ ᕿᖑᒥᒐᕐᓯᒪᖏᑦᑐᑦ ᓄᓇᖁᑎᐅᔪᑦ ᕼᐊᒻᓚᒃᑯᑦ 

ᓄᓇᖁᑎᖓᓂ ᐊᑐᑎᒃᓴᖓᓂᒃ ᓇᓗᓇᐃᕐᓯᒪᖏᑦᑐᑦ ᓴᐳᔾᔨᓯᒪᔾᔪᑕᐅᔪᖅ ᓄᓇᒥᒃ ᑲᔾᔮᕐᓇᕐᓂᖓᓂᒃᓗ 

ᐊᒻᒪᓗ ᐃᓕᖁᓯᒃᑯᑦ ᐊᑐᕐᑕᐅᖃᑦᑕᕐᓂᖓᓄᑦ ᐅᐸᒃᑕᐅᔪᓐᓇᕐᓗᓂ ᐱᕐᒃᑯᓯᕐᒥᓂᒃ ᐊᑐᕐᑐᓄᑦ, 

ᐱᖑᐊᓗᒃᑐᓄᑦ ᐊᒻᒪᓗ ᐳᓚᕋᑎᓄᑦ, ᐊᒻᒪᓗ ᑐᐊᐸᒃᑕᕐᕕᐅᔪᓐᓇᕐᓗᓂ, ᐅᔭᕋᒃᓯᐅᔪᓐᓇᕐᓗᓂ 

ᓴᓇᕕᐅᔪᓐᓇᕐᓗᓂᓗ. ᐊᑐᐊᒐᐃᑦ ᑲᑎᒪᔨᓄᑦ ᓄᓇᒧᑦ ᐅᑯᐊᖑᔪᑦ:   

a) ᓄᓇ ᓇᓗᓇᐃᕐᑕᐅᓯᒪᔪᑦ ᐊᖏᕐᑕᐅᓯᒪᔪᓐᓇᕐᑐᑦ ᐱᕐᒃᑯᓯᕐᒥᓂᒃ ᐊᑐᕐᑐᑦ, ᐳᓚᕋᑦᑐᓕᕆᓂᒃᑯᑦ, 

ᐱᖑᐊᓗᒃᑐᓪᓗ. ᐱᖃᓯᐅᑎᓗᒋᑦ ᕿᒻᒥᖃᕐᑐᑦ, ᑐᐊᐸᒃᑕᕐᑐᑦ, ᐅᔭᕋᒃᑕᕐᑐᑦ, ᐊᒻᒪᓗ 

ᐱᖁᑎᒋᔭᐅᔪᑦ.     

b) ᑲᑎᒪᔨᑦ ᖃᐅᔨᒪᓇᓱᖃᑦᑕᕐᓂᐊᕐᑐᑦ ᐱᕙᓪᓕᐊᓂᐅᔪᖅ ᐃᒃᐱᒃᓇᐅᑎᖁᓇᒍ ᐆᒪᔪᓄᑦ, 

ᐃᓂᒋᔭᖏᓐᓄᑦ ᐆᒪᔪᐃᑦ ᐊᖑᓇᓱᒃᓂᕐᒧᓪᓗ ᒪᓕᒃᓯᒪᓗᓂ ᐃᓄᐃᑦ ᖃᐅᔨᒪᔭ.ᑐᖃᖏᓐᓂᒃ.   

c) ᑲᑎᒪᔨᑦ ᐋᕿᐅᒪᑎᑦᑎᓂᐊᕐᐳᑦ ᐊᕐᒃᑯᑎᒥᒃ ᐅᓇᑕᕐᑐᒃᓴᒃᑯᑦ ᖃᐅᔨᓴᕐᕕᕕᓂᐊᓄᐊᖓᔪᖅ 

ᓄᓇᒧᑦ ᐊᐅᓪᓚᕐᑕᕐᑐᓄᑦ ᐊᑐᕐᑕᐅᖃᑦᑕᕐᓂᖓᓄᑦ ᐊᒻᒪᓗ ᓄᓇᖓ ᐃᓂᖃᐅᓗᐊᖁᓇᒍ 

ᐃᖏᕋᔾᔪᑎᓄᑦ.   

 

5.8 ᐱᕙᓪᓕᐊᓂᕐᒧᑦ ᐱᔭᐅᔭᕆᐊᖃᖏᑦᑐᑦ  

 

ᐱᕙᓪᓕᐊᓂᕐᒧᑦ ᐱᔭᐅᔭᕆᐊᖃᖏᑦᑐᑦ ᐱᔾᔪᑎᖃᕐᑐᖅ ᓴᐳᔾᔨᓯᒪᔾᔪᑕᐅᓗᓂ ᐃᒥᖃᕐᕕᐅᔪᒧᑦ, 

ᑐᐸᐸᒃᑕᕐᕕᐅᔪᒧᑦ, ᐊᕙᑎᖓᓄᑦ ᐃᒃᐱᒃᓂᕐᓴᕋᐃᑦᑐᓄᑦ ᐊᒻᒪᓗ ᓇᖏᐊᕐᓇᕐᑐᓄᑦ. ᐊᑐᐊᒐᐃᑦ 

ᑲᑎᒪᔨᓄᑦ ᐱᕙᓪᓕᐊᓂᕐᒧᑦ ᐱᔭᐅᔭᕆᐊᖃᖏᑦᑐᑦ ᐅᑯᐊᖑᔪᑦ:  

a) ᕼᐊᒻᓚᒃᑯᑦ ᐊᔪᕐᑎᑦᑎᓗᑎᑎᒃ ᐱᕙᓪᓕᐊᓂᐅᔪᓂᒃ ᐃᓄᒃᓄᑦ ᐃᒃᓗᖃᕐᕕᐅᔪᓂᒃ ᐊᒻᒪᓗ 

ᓂᕿᒃᑯᕕᐅᔪᓂᒃ ᓂᕿᓕᕆᕕᐅᔪᓪᓗ ᐃᓗᐊᓂ 450 ᒦᑕ ᐅᖓᓯᒃᓂᖃᕐᓗᑎᒃ ᐱᑕᖃᕐᐸᒋᕐᑐᒥᑦ 

ᐅᕙᓘᓐᓃᑦ ᐱᑕᖃᓚᐅᕐᑐᒥᒃ ᐊᒃᑕᕐᕕᒃᒥᑦ, ᒪᓕᒃᓗᒍ ᑭᓱᑐᐃᓐᓇᕐᓄᑦ ᐃᒋᑕᐅᕙᒃᑐᓄᑦ 

ᐊᒃᑕᕐᕕᒃ ᒪᓕᒐᐃᑦ  ᑕᕙᖔᕐᑐᑦ  ᐃᓄᑐᐃᓐᓇᐃᑦ ᖃᓄᐃᖏᑦᑎᐊᕐᓂᖏᓐᓄᑦ ᐱᖁᔭᐃᑦ.  

b) ᐱᕙᓪᓕᐊᓂᕐᑕᖃᕆᐊᖃᖏᑦᑐᖅ ᐃᓗᐊᓂ 30ᒦᑕ ᑕᕙᖓᑦ ᑭᒃᓕᒋᓪᓗᒍ ᐅᓕᑦᑕᕐᓂᖓᑕ 

ᑰᒑᔪᒃ ᑰᖓᓂᑦ.  

c) ᐱᕙᓪᓕᐊᓂᕐᑕᖃᕆᐊᖃᖏᑦᑐᖅ ᐃᒪᖃᕐᕕᐅᔪᒥ ᑎᑎᕋᕐᓯᒪᔪᖅ ᒪᓕᒃᓗᒍ ᑎᑎᕋᒃᑲᓐᓂᕐᓯᒪᔪᒥ 

X ᑭᓯᐊᓂ ᖃᐅᔨᑎᑦᑎᓯᒪᒃᐸᑕ ᐱᕙᓪᓕᐊᓂᐅᔪᖅ ᐃᒃᐱᒃᓇᐅᑎᖃᔾᔨᐊᖏᓐᓂᖓᓂᒃ 

ᐃᒥᕐᑕᕐᕕᒃᒧᑦ.  

a. ᑎᑎᕋᕐᓯᒪᒐᓗᐊᕐᑎᓪᓗᒍ ᐊᑐᐊᒐᕐᒥ 5.8 ᑎ) ᖁᓛᓃᑦᑐᖅ, ᐊᑐᕐᑕᐅᔪᑦ ᐃᒥᕐᒧᑦ ᓱᕐᓗ 

ᓱᓪᓗᓖᑦ, ᒥᓪᓗᐊᕈᑏᑦ ᖃᐅᔨᓴᕐᕕᓪᓘᓐᓃᑦ ᐊᕐᒃᑯᑎᓪᓘᓐᓃᑦ ᐊᖏᕐᑕᐅᓯᒪᔪᑦ ᐃᓗᐊᓂ.  

b. ᑎᑎᕋᕐᓯᒪᒐᓗᐊᕐᑎᓪᓗᒍ ᐊᑐᐊᒐᕐᒥ 5.8 ᑎ) ᖁᓛᓃᑦᑐᖅ, ᐊᑐᕐᑕᐅᔪᑦ ᐃᓕᖁᓯᒃᑯᑦ 

ᐱᖁᓯᐅᔪᒃᑯᓪᓗ ᓱᕐᓗ ᐃᒃᓗᕋᓚᖃᕐᑐᑦ ᐅᐸᒃᓯᒪᓚᐅᑲᖃᑦᑕᕐᑕᖓᓂᒃ ᐊᖏᕐᑕᐅᓯᒪᔪᑦ 

ᐃᓗᐊᓂ ᑭᓯᐊᓂ ᐅᖓᓯᒃᓂᖃᕆᐊᖃᕐᑐᖅ 30ᒦᑕ ᐃᒪᖃᕐᕕᐅᔪᒥᑦ.  

 

5.9 ᕼᐊᒻᒪᒃᑯᑦ ᓴᓂᕐᕙᒃᓯᒪᔭᖓᑦ  

 

ᕼᐊᒻᓚᒃᑯᑦ ᓴᓂᕐᕙᒃᓯᒪᔭᖓᑦ ᓇᓗᓇᐃᕐᑕᐅᓯᒪᔪᑦ ᐱᔾᔪᑎᖃᕐᑐᖅ ᓴᓂᕐᕙᒃᑕᐅᓯᒪᔪᑦ ᓄᓇᐃᑦ 

ᓯᕗᓂᒃᓴᒧᑦ ᐊᑐᕐᑕᐅᕐᓗᑎᒃ ᐱᕈᕐᐸᓪᓕᐊᓂᖓᓄᑦ ᓄᓇᓕᒃᓂ. ᐊᑐᐊᒐᐃᑦ ᑲᑎᒪᔨᓄᑦ ᐅᑯᐊᖑᔪᑦ:   

a) ᕼᐊᒻᓚᒃᑯᑦ ᓴᓂᕐᕙᒃᓯᒪᔭᖓᑦ ᓇᓗᓇᐃᕐᑕᐅᓯᒪᔪᑦ ᐱᕙᓪᓕᐊᓂᕐᑕᖃᕆᐊᖃᖏᑦᑐᖅ ᑭᓯᐊᓂ 

ᐊᑐᓚᐅᑲᑐᐃᓐᓇᕐᓂᐊᕐᓗᓂ ᐊᖏᕐᑕᐅᓯᒪᓗᓂ ᑲᑎᒪᔨᓄᑦ.   

b) ᕼᐊᒻᓚᒃᑯᑦ ᓴᓂᕐᕙᒃᓯᒪᔭᖓᑦ ᓄᓇᐃᑦ ᓇᓗᓇᐃᕐᑕᐅᒃᑲᓐᓂᕈᓐᓇᕐᑐᑦ ᐊᕿᒋᐊᕐᑕᐅᓗᓂ 

ᐸᕐᓇᐅᑎ  ᐊᑐᕐᑕᐅᓚᐅᖏᓐᓂᖓᓂ ᓄᓇᓕᒃᓄᑦ ᐊᖏᓕᒋᐊᕋᓱᒃᑎᓪᓗᒍ. 

ᓇᓗᓇᐃᕐᑕᐅᒃᑲᓐᓂᕐᓂᖓ ᐊᕿᒃᑕᐅᓗᓂ ᐱᖃᓯᐅᑎᓯᒪᔪᖅ ᐃᓄᖕᓄᑦ ᐃᒃᓗᒋᔭᐅᔪᑦ, 

ᓄᓇᓕᒃᓄ, ᐊᒻᒪᓗ ᓴᓇᕕᑦ ᐊᖏᓗᐊᖏᑦᑐᑦ ᓄᓇᖏᑦ ᐃᑲᔪᑕᐅᓇᓱᒃᓗᓂ ᐱᕙᓪᓕᐊᓂᖓ 

ᑲᑎᖓᔪᑦ ᓄᓇᓕᒃᓂ ᓄᓇᒥᒃ ᐊᑐᕐᑐᓄᑦ. 




